
ᑐᓂᔭᐅᔪᖅ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 
ᐃᒪᐃᑕᐅᓂᐊᕐᓗᓂ 
 

ᖃᐅᔨᒪᔾᔪᑎᒃᓴᖅ:      ᖃᓄᖅᑑᖅᑕᐅᔪᒃᓴᖅ: X 
 
ᐱᔾᔪᑎ: ᐱᖁᔨᕗᖔᕈᑎ ᓴᖅᑭᑕᐅᖁᓪᓗᒍ ᐅᓄᕈᓐᓃᕐᓂᖏᓐᓄᑦ ᕿᖓᐅᑦᒥ ᑐᒃᑐᖏᑦ.  
 
ᐱᓕᕆᐊᖑᓂᑯᑦ:   
• ᕿᑎᐊᓂᒐᓚᒃ 1980 ᖃᓂᑎᒋᔪᑦ ᓇᑉᐸᖓᓄᑦ ᒥᓕᐊᓐ ᕿᖓᐅᑦᒥ ᑐᒃᑐᐃᑦ ᐱᑕᖃᓚᐅᕐᑐᑦ 

ᐊᕐᕌᒍᑕᒫᖅᓯᐅᑎᖏᓐᓄᑦ ᐅᓄᕐᓂᖏᓐᓄᑦ. 2006-ᒥᑦ 2009-ᒧᑦ ᑐᒃᑐᐃᑦ ᐅᓄᕈᓐᓃᕆᐊᓚᐅᕐᑐᑦ 32,000 
ᑐᒃᑐᓄᑦ. 2012−ᒥ, ᒫᓐᓇᓕᓴᐅᓛᖑᔪᒥ ᖃᐅᔨᓴᕐᓂᕐᒥ, ᑐᒃᑐᐃᑦ ᓇᓚᐅᑦᑖᖅᑕᐅᓚᐅᖅᑐᑦ 35,000 
ᓇᓗᓇᐃᖅᓯᓪᓗᓂ ᑐᒃᑐᐃᑦ ᐅᓄᕐᓂᖏᑦ ᑕᒡᕙᓂᔅᓴᐃᓐᓈᖏᓐᓇᕐᓂᖏᓐᓂᑦ 2009−ᒥ 2012-ᒧᑦ. 

• ᑎᓯᐱᕆ 2010-ᒥ ᓄᑖᖅ ᐊᐅᓚᑦᑎᓂᕐᒧᑦ ᐊᑐᐊᒐᐃᑦ ᐱᔭᐅᓚᐅᕐᑐᑦ ᓄᓇᑦᓯᐊᒧᑦ ᓴᖅᑮᖁᔨᓪᓗᑎᒃ 
ᐱᓗᐊᕐᑕᐃᓕᒪᓂᕐᒧᑦ ᐃᓱᒫᓘᑎᒃᓴᓂᑦ. ᑖᓐᓇ ᐃᓚᐅᑎᑦᑎᓪᓗᓂ ᒪᑐᓯᓂᕐᒥᑦ ᓂᐅᕕᐊᒃᓴᖃᖃᑦᑕᕐᓂᕐᒥᑦ 
ᐊᖑᑕᐅᔪᓂᑦ ᐊᒻᒪᓗᑦᑕᐅᖅ ᐃᓱᓕᑦᑕᕐᕕᖃᕐᑎᑕᐅᓂᕐᓂᑦ ᓄᓇᖃᖅᑳᖅᓯᒪᔪᓄᑦ ᐊᖑᓇᓱᖕᓂᕐᒥᑦ 
ᐊᖏᓛᖑᔪᓐᓇᕐᓗᖑ 300 ᑐᒃᑐᐃᑦ.  

• ᓄᓇᕗᒻᒥ, ᕿᖓᐅᑦᒥ ᑐᒃᑐᐃᑦ ᐊᖑᓇᓱᒃᑕᐅᓲᑦ ᖁᕐᓗᕐᑐᕐᒥᐅᓄᑦ, ᕿᖓᐅᑦᒧᑦ, ᐅᒥᖕᒪᒃᑑᕐᒥᐅᓄᓪᓗ 
(ᓇᓚᐅᑦᑖᖅᑕᐅᓯᒪᓪᓗᓂ ᑕᒪᒃᑭᕐᓗᒋᑦ ᐊᖑᓇᓱᒃᑕᐅᔪᓐᓇᕐᑐᑦ 100 ᐊᕐᕌᒍᒧᑦ, ᑕᐃᑲᙵᑦ 70−ᖑᔪᑦ 
ᐊᑭᓖᓪᓗᑎᒃ ᐊᖑᓇᓱᒃᑎᓄᑦ). ᑐᒃᑐᐃᑦ ᐃᒻᒪᑲᓪᓚᒃ ᖁᑦᑎᒃᐸᓚᐅᕐᑐᑦ ᖃᓂᓐᓂᕐᓴᐅᓪᓗᑎᒡᓗ ᖁᕐᓗᕐᑐᕐᒧᑦ, 
ᑕᐃᑲᓂ ᓄᓇᓕᐅᔪᑦ ᐊᖑᓇᓱᒃᐸᓚᐅᕐᒥᔪᑦ ᑐᒃᑐᓂᑦ.  

• ᑎᓯᐱᕆ 2014-ᒥ ᓄᓇᑦᓯᐊᖅ ᐊᑐᓕᖅᑎᑦᑎᓪᓗᓂ ᐊᖑᓇᓱᖕᓂᕐᒧᑦ ᐊᖏᕈᑎᒥᑦ 2014-2015 ᐅᑭᐅᒃᑯᑦ 
ᐊᖑᓇᓱᖕᓇᓕᕌᖓᑦ. ᐱᔪᓐᓇᕐᑎᑦᑎᔪᑦ ᐊᖑᓇᓱᖕᓂᕐᒥᑦ 15-ᓂᑦ ᐊᖑᓇᓱᒃᑕᐅᔪᓐᓇᕐᑐᓂᑦ 
ᐊᔾᔨᐅᖏᑦᑐᑎᒍᑦ ᐱᔪᓐᓇᐅᑎᒃᑯᑦ, ᖁᕕᐊᓱᒍᑎᖃᕐᓂᐊᕐᑎᓪᓗᒋᑦ.  

• ᐅᓄᕐᓂᓕᒫᖏᓐᓂᑦ ᖃᐅᔨᓴᕐᓂᖅ ᐊᑐᓛᖅᑐᖅ ᔫᓂ 2015-ᒥ ᐱᔭᕇᕐᐸᓪᓗ ᐊᑐᐃᓐᓇᐅᓕᕐᓂᐊᕐᑐᑦ 
ᓄᖑᓕᕐᑎᓪᓗᒍ 2015. ᓇᓕᖅᑲᖅᑖᕐᐸᑕ ᐱᔭᕇᕐᑎᓪᓗᒋᑦ ᖃᐅᔨᓴᕐᓂᕐᒥ ᐊᕙᑎᓕᕆᔨᒃᑯᑦ 
ᑐᓴᖅᑎᑦᑎᓂᐊᕐᑐᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᓄᓇᓕᖕᓂᓗ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᒃᑯᖏᓐᓂ 
ᐅᖃᖃᑎᒌᒍᑕᐅᓂᐊᕐᓗᓂ ᖃᓄᖅ ᐊᐅᓚᑦᑎᒃᑲᓐᓂᕈᓐᓇᕐᒪᖔᑕ ᖃᓄᐃᓕᐅᕆᐊᕐᓗᑎᒃ 
ᐱᔭᕆᐊᖃᑐᐃᓐᓇᕆᐊᓕᒃ.  

ᓈᓴᐅᑖ 1 ᖃᐅᔨᓴᕐᑕᐅᓂᑯᕕᓃᑦ ᕿᖓᐅᑦ ᑐᒃᑐᖏᓐᓄᑦ 1986−ᒥ 2012−ᒧᑦ.  

 
ᒫᓐᓇᐅᔪᖅ ᖃᓄᐃᓕᖓᓂᖓ 
• ᔫᓂ 2014−ᒥ, ᖃᐅᔨᓴᕐᓂᐅᔪᒥ ᖃᖓᑕᓲᒃᑯᑦ ᖃᓂᒋᔭᖓᓂ ᐃᕐᓂᐅᕐᐸᓪᓕᐊᓂᐊᓕᕐᑎᓪᓗᒋᑦ. ᑲᑎᖦᖢᒋᑦ 

ᓇᓚᐅᑦᑖᖅᑕᑦ ᖃᔅᓯᐅᓂᖏᑦ ᑐᒃᑐᐃᑦ ᐅᑭᐅᖃᓪᓗᐊᕐᑐᑦ ᐊᑕᐅᓯᕐᒥᑦ 3,594 ± 2,133 ᐊᔾᔨᒋᙱᖦᖢᓂᐅᒃ 
14,390 ± 6,109 ᔫᓂ 2012−ᒥ.   

• ᑖᓐᓇ ᖃᐅᔨᓴᕐᓂᖅ ᓇᓗᓇᐃᖅᓯᔪᖅ ᕿᖓᐅᑦ ᑐᒃᑐᖏᑦ ᐃᕐᓂᐅᕐᕕᖏᓐᓂ (ᐅᑭᐅᓖᑦ ᐊᑕᐅᓯᕐᒥᑦ 
ᐅᖓᑖᓂᓗ) ᐅᓄᕈᓐᓃᕆᐊᕐᓂᖅᓴᐅᖕᒪᑕ 73% ᐊᑯᓐᓂᖓᓂ 2013 ᐊᒻᒪ 2014. ᐅᓄᕐᓂᖏᑦ ᒫᓐᓇ 
ᐊᑦᑎᖕᓂᕐᓴᐅᔪᓐᓇᕐᑐᑦ 15,000. 

• ᐅᕝᕙᓘᓐᓃᑦ 18 ᖁᖓᓯᕈᖅᓯᒪᔪᑦ ᕿᖓᐅᑦᒥ ᑐᒃᑐᐃᑦ ᐊᖑᓴᓪᓗᖏᑦ, 17 ᓇᓂᔭᐅᓪᓗᑎᒃ ᔫᓂ 2014−ᒥ 
ᖃᐅᔨᓴᕐᕕᐅᔪᒥᑦ, ᓇᓗᓇᐃᖅᓯᓪᓗᓂ ᐃᕐᓂᐅᕕᖏᑕ ᐃᓂᖓ ᒪᓕᑦᑎᐊᕐᓂᖓᓂᑦ ᐊᕐᕌᒍᐃᑦ ᑭᖑᓂᖏᓐᓂ 
ᐊᒻᒪ ᐅᓄᕐᓂᖅᓴᑦ ᐃᓚᖏᑦ ᑐᒃᑐᐃᑦ ᐊᖑᓴᓪᓗᖏᑦ ᐃᕐᓂᐅᕐᕕᖕᓃᖢᑎᒃ ᖃᐅᔨᓴᕐᑎᓪᓗᒋᑦ.  

• ᑭᖑᓂᑦᑎᓐᓂ, ᐃᕐᓂᐅᕐᕕᖕᓂ ᖃᐅᔨᓴᕐᓃᑦ ᑕᑎᒋᔭᒃᓴᐅᓪᓗᑎᒃ ᑭᖑᓪᓕᕐᒨᖓᔪᓄᑦ ᐱᑕᖃᐅᕐᓂᖓᓄᑦ 
ᖃᐅᔨᑲᑕᖕᓂᕐᒧᑦ ᐅᓄᕐᓂᖏᓐᓂᑦ ᖃᓄᐃᓕᕙᓪᓕᐊᕙᖕᓂᖏᓐᓂ ᐊᔾᔨᒋᙱᖦᖢᓂᐅᒃ ᑕᒪᒃᑭᕋᓱᒃᖢᒋᑦ 
ᐅᓄᕐᓂᖏᓐᓂᑦ ᖃᐅᔨᓴᕐᓂᕐᓂᑦ ᖃᓄᐃᓕᕙᓪᓕᐊᕙᖕᓂᖏᓐᓂᒡᓗ ᐊᑐᕐᖢᒍ ᖃᖓᑕᓲᒃᑯᑦ 
ᐊᔾᔨᓕᐅᕈᑎᓄᑦ−ᖃᐅᔨᓴᕈᑎᓄᑦ ᐊᑐᖅᑕᐅᖃᑦᑕᖅᑐᒥ ᐊᕐᕌᒍᑦ ᐱᖓᓱᑦ ᐊᓂᒍᕌᖓᑕ.  

 
ᐱᓕᕆᑎᑦᑎᓃᑦ: 
• ᐊᑖᓃᑦᑐᑦ ᐱᓕᕆᑎᑦᑎᓃᑦ ᐋᖅᑭᒃᓱᕐᑕᐅᓚᐅᕐᑐᑦ ᐱᓗᐊᕐᑕᐃᓕᓂᕐᒧᑦ ᐱᔾᔪᑎᓄᑦ:  

o ᓯᑎᐱᕆ 9, 2014 - ᖁᕐᓗᕐᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ  
o ᓯᑎᐱᕆ 22, 2014 - ᖁᕐᓗᕐᑐᖅ ᓄᓇᓕᖕᒥ ᖃᐅᔨᒃᑲᐃᔾᔪᑏᑦ ᐱᓕᕆᑎᑦᑎᓃᓪᓗ  
o ᐅᑐᐱᕆ 1, 2014 - ᐅᒥᖕᒪᒃᑑᖅ ᕿᖓᐅᑦᓗ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᑎᓪᓗᒋᑦ  
o ᐅᑐᐱᕆ 9-10, 2014 - ᑲᑎᒪᑐᐃᓐᓇᕐᑎᓪᓗᒋᑦ 1, ᓄᓇᕗᒻᒥ ᒐᕙᒪᒃᑯᑦ (GN) ᐊᒻᒪᓗ ᓄᓇᕗᑦ 

ᑐᙵᕕᒃᑯᑦ (NTI) ᐃᓚᐅᖃᑕᐅᑎᓪᓗᒋᑦ  
o ᐅᑐᐱᕆ 15-18, 2014 – ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (KRWB) ᐊᕐᕌᒍᑕᒫᖅᓯᐅᑦ 

ᑲᑎᒪᓂᖓᓂ 
o ᐅᑐᐱᕆ 22-23, 2014 - ᑲᑎᒪᑐᐃᓐᓇᕐᑎᓪᓗᒋᑦ 2, ᓄᓇᕗᒻᒥ ᒐᕙᒪᒃᑯᑦ ᐃᓚᐅᑎᓪᓗᒋᑦ   
o ᐅᑐᐱᕆ 31, 2014 - ᖁᕐᓗᕐᑐᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 

• ᐱᓕᕆᑎᑦᑎᓃᑦ ᑐᕌᖓᑦᑎᐊᕐᑐᓂᑦ ᐅᖃᐅᓯᖃᕐᓂᕐᒧᑦ ᐊᑐᓕᕐᑎᑦᑎᓂᕐᒥᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᕐᑐᑦ 
(TAH) 100−ᖑᓗᑎᒃ ᓄᓇᕗᑦ ᑐᙵᕕᒃᑯᓐᓂᑦ, ᕿᖓᐅᑦ ᐊᒻᒪ ᐅᒥᖕᒪᒃᑑᖅ ᐊᖑᓇᓱᒃᑐᓕᕆᔨᒃᑯᖏᑦ, ᐊᒻᒪᓗ 
ᕿᑎᕐᒥᐅᑦ ᐆᒪᔪᓕᕆᔨᕐᔪᐊᒃᑯᖏᑦ ᐊᑐᓚᐅᕐᑐᖅ ᔭᓄᐊᕆ 30, 2015 ᐊᒻᒪᓗ ᕕᕗᐊᕆ 11, 2015 
ᐊᖑᓇᓱᒃᑐᓕᕆᔨᒃᑯᑦ ᖁᕐᓗᕐᑐᕐᒥ. ᐃᓕᓴᕆᔭᐅᔪᖃᕋᓗᐊᕐᖢᓂ ᐱᓗᐊᕐᑕᐃᓕᓂᕐᒥ ᐃᓱᒫᓘᑎᓂᑦ 
ᐊᖑᓇᓱᒋᐊᖃᕐᓂᕐᒥᒡᓗ ᐃᓱᓕᑦᑕᕐᕕᖃᕆᐊᖃᕐᓂᖓᓂᑦ, ᐊᖏᖃᑎᒌᒍᑎᑕᖃᓚᐅᙱᑦᑐᖅ ᑐᒃᓯᕋᕐᑕᐅᔪᒥᑦ 
ᑲᑎᖦᖢᒋᑦ ᐊᖑᓇᓱᒃᑕᐅᔪᓐᓇᕐᑐᓂᑦ 100-ᒧᑦ.  

ᐱᖁᔨᕗᖔᕈᑎ 
ᐊᕙᑎᓕᕆᔨᒃᑯᑦ ᐱᖁᔨᕗᖔᕈᑎᖃᕐᑐᑦ ᐊᑖᓃᑦᑐᓂᑦ:  

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐋᖅᑭᒃᓯᓗᑎᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᕐᑐᓂᑦ 
100-ᓂᑦ ᕿᖓᐅᑦᒥ ᑐᒃᑐᖏᓐᓂᑦ.  

• ᓇᓕᖅᑲᖅᑖᕌᓂᒃᐸᑕ ᐱᔭᕇᓚᐅᕐᑎᓪᓗᒋᑦ ᐸᕐᓇᒃᑕᐅᓯᒪᔪᒥᑦ ᔫᓂ 2015-ᒧᑦ ᖃᐅᔨᓴᕐᓂᕐᒥᑦ, 
ᐅᖃᖃᑎᒌᖕᓂᕐᓂᒡᓗ ᐊᖑᓇᓱᒃᑐᓕᕆᔨᒃᑯᓐᓂᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᑦ ᐆᒪᔪᓕᕆᔨᒃᑯᓐᓂᓪᓗ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᕿᒥᕐᕈᓗᑎᒃ ᐱᔭᕆᐊᖃᕐᑐᓂᑦ ᐊᐅᓚᑦᑎᒃᑲᓐᓂᕐᓂᕐᒥᑦ ᖃᓄᐃᓕᐅᕆᐊᕐᓂᕐᒥᑦ. 

ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᕐᓂᖅ 
Bluenose-East ᐊᒪᓗ Bathurst ᑐᒃᑐᖏᑦ 

ᐅᒃᑑᐱᕆ 31, 2014 
 

 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bluenose-
East ᐊᒪᓗ Bathurst ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ.   
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᑦᑕᐅᑎᓂᖃᓚᐅᖅᑐᑦ ᐅᒃᑑᐱᕆ 31, 2014-ᒥᑦ 
ᐅᔾᔨᕐᓇᑦᑎᐊᖅᑐᒥᒃ Bluenose East ᐊᒪᓗ Bathurst ᑐᒃᑐᖏᑦ ᐊᒥᓲᔪᖕᓃᖅᐸᓪᓕᐊᓂᖃᕐᓂᖏᓐᓄᑦ.  
ᐱᓕᕆᐊᖑᔪᒪᓗᐊᖅᑐᖅ ᑲᑎᒪᓂᕐᒥᑦ ᐅᖃᖃᑎᖃᕐᓂᕐᒥᒃ ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᓐᓂᑦ 
ᖃᓄᐃᓕᐅᕈᑕᐅᔪᖕᓇᖅᑐᓂᒃ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐃᓕᑕᖅᓯᓗᓂᓗ ᓇᓗᓇᙱᓐᓂᖅᓴᐅᔪᓂᒃ 
ᖃᓄᐃᓕᐅᕈᑕᐅᓂᐊᖅᑐᓂᒃ ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᐃᓕᑕᖅᓯᓯᒫᓂᖕᒪᖔᑕ.  
ᖃᓄᐃᓕᐅᕈᑕᐅᓂᐊᖅᑐᑦ ᐱᓕᕆᖃᑎᒌᖕᓂᕐᒧᑦ, ᑐᓵᓗᒋᑦ ᓄᓇᓕᐅᑉ ᐱᔪᒪᔭᖏᑦ ᐊᒪᓗ 
ᐱᓕᕆᐊᕆᖅᑲᐅᑕᐅᔪᒪᔭᖏᑦ, ᑐᓵᓗᒋᑦ ᐃᓄᐃᑦ, ᐃᓕᑦᑎᕝᕕᒋᓗᒋᑦ ᐃᓅᓯᕆᔭᖏᑦ, ᐊᒪᓗ ᐅᖃᐅᓯᖃᕐᓂᕐᒧᑦ 
ᐊᐅᓚᑦᑎᓂᐅᔪᖕᓇᖅᑐᑦ ᓇᐃᑐᒥᒃ ᐊᑯᓂᐅᑎᒋᔪᒧᑦ ᖃᓄᐃᓕᐅᕈᑎᒥᒃ.  
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ, ᐊᐅᓚᑦᑎᔨᐅᑉ ᐃᑲᔪᖅᑎᖓ: ᔮᓂ 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ, ᑲᑎᒪᔩᑦ (ᓯᑕᒪᐃᑦ). 
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 
 

• ᐃᒪᓐᓈᖅᑑᑏᑦ ᐆᒪᔪᓕᕆᔨᐊᓛᒃᑯᑦ ᓂᐅᕕᖅᑕᐃᓕᓂᕐᒧᑦ ᐃᑲᔪᖅᑐᐃᓂᐅᖕᒪᑦ ᐃᓄᖕᓂᒃ 
ᒪᖃᐃᑲᓐᓂᕐᓂᕐᒧᑦ ᑐᒃᑐᓂᒃ ᐱᔭᕆᐊᖃᖅᑎᖏᑦᑕ ᐅᖓᑖᓄᑦ. 

• ᑮᔭᖃᑦᑕᓕᖅᑐᐃᓂᐅᓂᐊᖅᑐᖅ ᐊᒪᕈᕐᓄᑦ, ᖃᕝᕕᖕᓄᑦ, ᐊᒃᖤᓄᑦ, ᑕᒪᒃᑯᓄᙵᕋᓗᒃ 
• ᐃᓱᒫᓘᑏᑦ ᐊᒪᕈᕐᓂᒃ ᖁᖓᓯᕈᓯᖅᑐᐃᓂᖅ ᐅᖃᐅᓯᐅᓚᐅᖅᑐᖅ 
• ᑕᑯᔪᒪᔪᑦ ᐊᒪᖅᑯᐃᑦ ᐊᒥᖏᑦᑕ ᐊᑭᖏᑦ ᐊᖏᒡᓕᒋᐊᖅᑕᐅᓗᑎᒃ ᒪᖃᐃᑕᐅᑲᓐᓂᖁᒧᑦ 
• ᐊᖏᖅᑐᑦ ᒪᖃᐃᑏᑦ ᐅᑎᕈᔾᔨᓂᐊᕐᓂᖏᓐᓄᑦ ᓂᐊᖁᖏᓐᓂᒃ ᑮᔭᖃᑦᑕᒃᑕᐅᔪᐃᑦ 

ᑮᓇᐅᔭᖅᑖᕈᑎᒋᓗᒋᑦ 
• 80/20 ᑐᕌᖓᔪᖅ ᐋᕿᐅᒪᔾᔮᖏᓐᓇᓱᒋᔭᐅᔪᖅ ᒪᖃᐃᑏᑦ ᐅᑕᖅᑭᔪᒪᙱᒧᑦ ᐊᕐᓇᐅᓂᖏᓐᓄ 

ᐊᖑᑕᐅᓂᖏᓄᓪᓘᓃᑦ ᐅᕙᓘᓃᑦ ᐅᑭᐅᕆᔭᐅᔪᓄᑦ ᒪᖃᐃᑎᓪᓗᒋᑦ 
• ᐸᖕᓃᑦ ᐅᑭᐅᑉ ᐃᓚᖓᓂᑦ ᑕᐃᒪᓐᓇᐃᑎᓪᓗᒍ ᐱᔭᐅᔪᒪᖃᑦᑕᙱᑦᑐᑦ ᕿᐅᕐᓂᓐᓂᖏᓐᓄᑦ, ᐊᒪᓗ 

ᐅᑭᐅᑉ ᓇᓃᓐᓂᖓ ᒪᓕᒃᖢᒍ ᑐᒃᑐᖃᑦᑕᖅᑐᑦ ᑎᐱᖃᕐᓂᕆᔭᖓ ᑐᒃᑑᑉ ᐱᑉᓗᒍ ᐊᒪᓗ ᐃᑉᔪᓂᖓᑕ 
ᐊᒥᐅᑉ 

• ᓄᖃᖓᑎᑦᑎᓗᓂ ᕿᓂᖅᓴᐃᓂᕐᒧᑦ ᓄᓇᓕᐊᓛᓂᒃ/ᖃᓄᐃᓕᐅᕐᓂᐅᔪᓂᒃ ᑐᒃᑐᐃᑦ 
ᓅᑉᐸᓪᓕᐊᑎᓪᓗᒋᑦ 



• ᓇᓗᓇᐃᑯᑕᓂᒃ ᐱᑕᖃᕐᓗᓂ ᐃᓄᐃᑦ ᐃᓱᒪᒋᐊᑲᓐᓂᖁᓂᕐᒧᑦ ᒪᖃᐃᓐᓂᕐᒥᒃ 
ᐊᑐᕆᐊᖃᖅᑕᖏᓐᓂᑐᐃᓐᓇᖅ 

• ᑮᓇᐅᔭᖅᑖᖅᑎᑕᐅᓂᖅ ᒪᒃᑯᒃᑐᐃᑦ ᐃᓚᐅᖃᑕᐅᑎᓐᓂᕐᒧᑦ ᐋᒃᑐᐃᑎᓪᓗᒋᑦ ᐃᓕᑦᑎᓂᕐᒧᑦ ᖃᓄᖅ 
ᒪᖃᐃᖃᑦᑕᕐᓂᕐᒥᒃ ᐊᒪᓗ ᑲᑎᖅᓱᐃᓂᕐᒥᒃ. 

• ᒫᑦᓯ/ᐄᐳᕆᒥᑦ ᐱᐅᓛᖑᔪᖅ ᐅᑭᐅᑉ ᐃᓗᐊᓂᑦ ᑕᐃᒪᓐᓇᐃᑐᒥᒃ ᑐᕌᖓᔪᒧᑦ 
• ᐃᓱᒫᓘᑏᑦ Bluenose ᐊᒪᓗ Union ᑐᒃᑐᖏᓐᓄᑦ ᐅᖃᐅᓯᐅᔪᑦ 
• ᓄᓇᓕᖕᒥᐅᑕᐃᑦ ᖃᐅᔨᒪᔪᑦ ᐃᓚᖏᑦ ᐊᒪᕈᐃᑦ ᓯᑎᖏᑦ ᓇᓃᒻᒪᖔᑕ 
• ᐊᒪᕈᐃᑦ ᐊᒥᖏᑦ ᐊᑭᖃᖅᑐᑦ $300-ᓗ $350-ᓗ ᐊᑯᓐᓂᖏᓐᓂᑦ 
• ᐊᒥᓱᙳᖅᐸᓪᓕᐊᔪᑦ ᓄᓇᓕᖕᒥᐅᑕᐃᑦ ᓄᓇᓕᐊᓛᒥᐅᑕᐅᓕᕐᓂᕐᒧᑦ  
• ᑐᒃᑐᑕᐅᔪᓂᑦ ᐃᕐᕋᕕᖏᓐᓂᒃ ᑐᓂᓯᔪᒪᔪᑦ 



ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᕐᓂᖅ 
Bathurst ᑐᒃᑐᖏᑦ 
ᔭᓄᐊᕆ 29, 2015 

 
 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bathurst 
ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ.   
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᑦᑕᐅᑎᓂᖅ, Bay Chimo ᐊᒪᓗ Bathurst Inlet 
ᐆᒪᔪᓕᕆᔨᐊᓛᒃᑯᖏᓐᓂᑦ ᐃᖃᓗᒃᑑᑎᐊᕐᒥᑦ ᔭᓄᐊᕆ 29, 2015-ᒥᑦ ᐅᔾᔨᕐᓇᖅᑐᒥᒃ Bathurst ᑐᒃᑐᖏᑦ 
ᐊᒥᓲᔪᖕᓃᖅᐸᓪᓕᐊᓗᐊᕐᓂᖏᓐᓄᑦ.  ᐱᓕᕆᐊᖑᔪᒪᓗᐊᓚᐅᖅᑐᖅ ᑲᑎᒪᓂᕐᒥᑦ ᐅᖃᐅᓯᖃᖃᑎᖃᕐᓂᕐᒥᒃ 
ᒪᕐᕉᖕᓄᑦ ᐆᒪᔪᓕᕆᔨᐊᓛᒃᑯᓐᓂᑦ ᐊᑐᖅᑕᐅᓚᐅᐱᓪᓚᒐᔭᖅᑐᒥᒃ 100 TAH Bathurst ᑐᒃᑐᖏᓐᓄᑦ.  TAH 
ᕿᒥᕐᕈᔭᐅᓂᐊᖅᑐᖅ ᑭᖑᓪᓕᕐᒥᑦ ᖃᑉᓯᐅᓂᖏᓐᓄᑦ ᖃᐅᔨᓴᐃᓂᖅᑕᖄᓂᒃᐸᑦ ᔫᓂ 2015-ᒥᑦ.  
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
Bathurst ᐆᒻᒪᔪᓕᕆᔨᐊᓛᒃᑯᑦ, ᑲᑎᒪᔨ (ᓯᑕᒪᐃᑦ) 
Bay Chimo, ᐆᒻᒪᔪᓕᕆᔨᐊᓛᒃᑯᑦ, ᑲᑎᒪᔨ (ᓯᑕᒪᐃᑦ) 
KRWB: ᐃᒪ ᐊᒪᓗ ᐊᑦᑕᒥ ᕼᐊᑦᓚᕆ 
ᑐᙵᕕᒃᑯᓐᓂᑦ:  ᐴᑦ ᑏᓐ 
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 

• Bathurst ᐆᒻᒪᔪᓕᕆᔨᐊᓛᒃᑯᑦ ᐃᓱᒫᓘᑎᖃᖅᑐᑦ ᑐᒃᑐᖃᖁᑉᓗᒍ ᑭᖑᕚᕆᔭᐅᓂᐊᖅᑐᓄᑦ. 
• KWRB-ᑯᑦ ᐅᖃᖅᑐᖅ ᐃᓄᖕᓄᑦ ᑐᒃᑐᑕᐅᔪᑦ ᐃᖢᐃᓗᑕᐅᖏᓐᓂᖓᓄᑦ ᓂᕆᔭᐅᓂᐊᖅᑐᑐᐃᓐᓇᓂᒃ 

ᐱᑕᖃᑕᕐᒪᑕ. 
• ᓖᓴ: ᐅᖃᓚᐅᖅᑐᖓ, ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐱᓕᕆᐊᖃᕐᓗᑎᒃ ᐃᓄᐃᑦ 

ᑐᒃᑐᑕᖏᓐᓂᑐᐃᓐᓇᐅᖏᑦᑐᖅ, ᑭᓯᐊᓂ ᓄᓇᖃᖃᑕᐅᓯᒪᙱᑦᑐᑦᑕᐅᖅ ᐊᒪᓗ ᒫᓐᓇᐅᔪᖅ 
ᓄᖅᑲᖅᑎᑦᑎᓂᖃᙱᑦᑐᖅ 20-ᐅᔪᓂᒃ ᓄᓇᖃᖃᑕᐅᖏᑦᑐᓂᒃ ᐊᑐᓂ ᑕᓪᓕᒪᓂᒃ 
ᑐᒃᑐᒃᑲᓐᓂᕈᖕᓇᕈᑎᓂᒃ ᐊᒥᓲᓂᖅᓴᐃᑦ ᒫᓐᓇᐅᔪᖅ ᐃᓄᐃᑦ ᐱᖃᑦᑕᖅᑕᖏᓐᓂᐅᖓᓂᑦ..  

• ᓖᓴ:  ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ ᐊᑐᓚᐅᐱᓪᓚᒃᑎᑦᑎᓂᖓ TAH 100-ᓂᒃ 
ᐊᔾᔨᒋᑎᓐᓂᕐᒧᑦ ᐃᓄᐃᑦ ᒫᓐᓇᐅᔪᖅ ᑐᒃᑐᑕᕆᖃᑦᑕᖅᑕᖏᓐᓄᑦ. 

• Bathurst Inlet ᐱᓚᐅᖅᑐᖅ TAH 150-ᓂᒃ. 
• ᖃᐅᔨᒋᐊᕐᓂᖅ ᐊᒪᕈᕐᓂᒃ ᐊᐅᓚᑦᑎᓂᕐᒧᑦ ᑐᕌᖓᔪᖅ:  ᐱᓕᕆᐊᖃᕐᓂᖃᙱᑦᑐᑦ ᓄᓇᕗᒻᒥ ᒐᕙᒪᒃᑯᑦ 
• 100-ᓂᒃ TAH ᐊᑐᖅᑕᐅᓚᐅᐱᓪᓚᑐᐃᓐᓇᐅᓂᐊᖅᑐᖅ ᔫᓂᒥᑦ ᖃᐅᔨᓴᐃᓂᖅ ᐱᐊᓂᒃᐸᒧᑦ ᐊᒪᓗ 

TAH-ᒧᐊᑲᓐᓂᕈᖕᓇᕐᓂᐊᖅᑐᒍᑦ. 
• ᐃᓚᒋᔭᐅᖃᑕᐅᔪᒪᖕᒥᔪᑦ ᖃᐅᔨᓴᐃᓂᕐᒧᑦ ᐊᒪᓗ ᐅᖃᓪᓚᖃᑎᒋᓚᐅᖅᑕᒃᑲᑦ ᓄᓇᑦᑎᐊᑉ ᒐᕙᒪᒃᑯᖏᑦ 

ᐃᓂᖃᖁᑉᓗᒋᑦ ᑕᐅᑐᒃᑎᐅᓂᐊᕐᓗᑎᒃ. 



• Bathurst ᑐᒃᑐᖏᑦ ᖃᓄᐃᖓᓂᕆᔭᖓᑦ ᐱᔾᔪᑎᒋᑉᓗᒋᑦ, ᖃᐅᔨᒋᐊᖃᑦᑕᕐᓂᖅ ᐱᒋᐊᑲᓐᓂᕐᓂᐊᖅᑐᖅ 
ᐊᒪᓗ ᕿᒥᕐᕈᓂᖃᕐᓗᑎᒃ TAH-ᒥᑦ ᐅᑭᐅᑦ ᐱᖓᓱᑦ ᐱᐊᓂᖕᓂᑕᒫᑦ ᐋᕿᒋᐊᑲᓐᓂᕐᓂᒧᑦ ᓄᑖᑦ 
ᖃᑉᓯᐅᓂᖏᑦ ᒪᓕᒡᓗᒋᑦ. 

• Bay Chimo-ᑯᑦ ᐆᒪᔪᓕᕆᔨᐊᓛᒃᑯᖏᑦ ᐃᓱᒫᓘᑎᖃᖅᑐᑦ ᒪᖃᐃᔾᔪᔾᔨᖃᑦᑕᕐᓂᕐᒥᒃ. 
• TAH ᑐᓂᔭᐅᒃᐸᑦ ᐆᒪᔪᓕᕆᔨᐊᓛᒃᑯᓐᓄᑦ, ᐃᓱᒪᖅᓱᕐᓂᐊᖅᑐᑦ ᐋᕿᒍᒪᔭᖏᓐᓄᑦ ᐊᑐᖅᑕᐅᓂᐊᕐᓂᖓ 

TAH. 
 



ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᕐᓂᖅ 
Bluenose-East ᐊᒪᓗ Bathurst ᑐᒃᑐᖏᑦ 

ᕕᕗᐊᕆ 2, 2015 
 

 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bluenose-
East ᐊᒪᓗ Bathurst ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ.   
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᐆᒪᔪᓕᕆᔨᐊᓛᒃᑯᓐᓂᑦ ᐅᖃᖃᑎᖃᑦᑕᐅᑎᓂᖅ ᖁᕐᓗᖅᑐᕐᒥᑦ ᕕᕗᐊᕆ 2, 2015-ᒥᑦ ᐅᔾᔨᕐᓇᖅᑐᒥᒃ 
Bluenose-East ᐊᒪᓗ Bathurst ᑐᒃᑐᖏᑦ ᐊᒥᓲᔪᖕᓃᖅᐸᓪᓕᐊᓗᐊᕐᓂᖏᓐᓄᑦ.  
ᐱᓕᕆᐊᖑᔪᒪᓗᐊᓚᐅᖅᑐᖅ ᑲᑎᒪᓂᕐᒥᑦ ᐅᖃᐅᓯᖃᖃᑎᖃᕐᓂᕐᒥᒃ ᐆᒪᔪᓕᕆᔨᐊᓛᒃᑯᓐᓂᑦ ᓄᓇᕗᒻᒥ ᒐᕙᒪᒃᑯᑦ 
ᓇᓃᓐᓂᕆᔭᖓᓐᓂᒃ ᐊᑐᖅᑕᐅᓚᐅᐱᓪᓚᒐᔭᖅᑐᒥᒃ 100 TAH Bathurst ᑐᒃᑐᖏᓐᓄᑦ ᐊᒪᓗ 
ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᒃ 1,000-ᓂᒃ Bluenose-East ᑐᒃᑐᖏᓐᓄᑦ. TAH ᕿᒥᕐᕈᔭᐅᓂᐊᖅᑐᖅ 
ᑭᖑᓪᓕᕐᒥᑦ ᖃᑉᓯᐅᓂᖏᓐᓄᑦ ᖃᐅᔨᓴᐃᓂᖅᑕᖄᓂᒃᐸᑦ ᔫᓂ 2015-ᒥᑦ.  
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᓐᓄᑦ ᓂᕐᔪᓯᕆᔨ, ᒪᐃᔪᓪᔅ ᓚᒫᓐᑦ 
ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ, ᐊᐅᓚᑦᑎᔨᐅᑉ ᐃᑲᔪᖅᑎᖓ: ᔮᓂ 
ᖁᕐᓗᖅᑐᕐᒥᑦ ᐆᒻᒪᔪᓕᕆᔨᐊᓛᒃᑯᑦ, ᑲᑎᒪᔨ (ᑕᓪᓕᒪᐃᑦ) 
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 

• ᐅᖃᖅᑐᖃᖅᑐᖅ ᐊᒥᓲᖏᓐᓂᖅᓴᐃᑦ ᓄᓇᓕᐊᖃᑦᑕᖅᑐᑦ ᓄᓇᓕᒃ 
ᐊᖏᒡᓕᓂᖅᓴᐅᒐᓗᐊᖅᑎᓪᓗᒍ 

• ᐅᖃᖅᑐᖃᖅᑐᖅ Bathurst ᑐᒃᑐᖏᑦ ᐊᕿᐊᕈᕐᒥᐅᑕᖃᖃᑦᑕᖏᓐᓂᖏᓐᓄᑦ 
• ᐅᖃᖅᑐᖃᖅᑐᖅ ᓄᓇᕗᑦ ᒐᕙᒪᒃᑯᖏᑦ ᑕᐅᑐᒐᖃᑐᐃᓐᓇᕐᓂᖏᓐᓄᑦ ᐃᖃᓗᐃᑦ-ᒥᑦ 

ᖁᕐᓗᖅᑐᕐᒥᐅᖏᑦᑐᖅ ᐊᒪᓗ ᑐᒃᑐᐃᑦ ᑕᒫᓂ ᐊᒥᓲᔪᖕᓃᖅᐸᓪᓕᐊᓯᒪᔪᓂᒃ ᐅᑭᐅᓄᑦ ᖃᑉᓯᓄᑦ. 
• ᐅᖃᐅᓯᖃᖅᑐᑦ ᑐᒃᑐᐃᑦ ᒥᒃᓵᓄᑦ ᑲᑐᔾᔨᖃᑎᒌᖃᓕᕐᓗᓂ ᓄᓇᓕᖕᒥᙶᖅᑐᓂᒃ, 

ᒪᖃᐃᑎᑕᖃᕐᓗᑎᒃ, ᓄᓇᕗᑦ ᒐᕙᒪᒃᑯᖏᓐᓂᙶᖅᑐᓂᒃ, ᐆᒪᔪᓕᕆᔨᐊᓛᒃᑯᓐᓂᙶᖅᑐᓂᒃ 
ᐊᒪᓗ ᑕᐃᒪᓐᓇᐃᓗᑎᒃᑕᐅᖅ ᐊᓯᖏᓐᓂᑦ ᓄᓇᓕᖕᓂᑦ. 

• ᐃᓱᒫᓘᑎ ᐱᔾᔪᑎᓕᒃ 100 ᑐᒃᑐᑕᐅᔪᒃᓴᐃᑦ ᑐᓂᐅᖃᐅᑕᐅᔪᑦ Bathurst ᖃᓂᖓᓄᑐᐃᓐᓇᖅ 
• ᐆᒪᔪᓕᕆᔨᕐᔪᐊᑯᓐᓂᑦ ᑲᑎᑎᑦᑎᖁᔨᔪᑦ ᐃᓄᓗᒃᑖᓂᒃ  ᖁᕐᓗᖅᑐᕐᒥᑦ  
• ᐊᐱᖅᑯᑏᑦ ᖃᑉᓰᖅᑕᖃᑦᑕᕐᓂᖅ ᐊᒪᓗ ᑕᑭᓂᖓ ᑐᒃᑐᐃᑦ ᐊᓯᐊᖑᖅᑕᕐᓂᖏᓐᓂᒃ 
• ᐅᖃᐅᓯᐅᔪᖅ ᖁᕐᓗᖅᑐᕐᒥᑦ ᐆᒻᒪᔪᓕᕆᔨᐊᓛᒃᑯᑦ ᓄᖅᑲᖅᑎᑦᑎᓂᖏᑦ ᑕᒪᐃᓂᒃ 

ᒪᖃᐃᔾᔪᔾᔨᓂᐅᔪᓂᒃ Bluenose-East ᑐᒃᑐᖏᓐᓄᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ 
• ᖁᕕᐊᓱᙱᑦᑐᑦ ᖃᐅᔨᒋᐊᕋᓱᖃᑦᑕᕐᓂᐅᔪᓂᒃ ᕿᑭᖅᑖᓘᑉ ᒥᒃᓵᓄᑦ ᐱᔾᔪᑎᓕᖕᓂᑦ ᐊᒪᓗ 

ᐃᑲᔪᖅᑕᐅᖏᓗᐊᕐᓂᕐᒥᒃ ᐊᒪᓗ ᖃᓄᐃᓕᐅᕐᓂᕆᔭᖏᓐᓂᓂᒃ ᓄᓇᕗᑦ ᒐᕙᒪᒃᑯᓐᓂᖏᑦ 
ᕿᑎᕐᒥᐅᓂᑦ 



• ᖁᕕᐅᓱᙱᑦᑐᑦ ᒪᖃᐃᔾᔪᔾᔭᐅᔪᑦ ᑐᒃᑐᑖᕈᑎᒃᓴᖏᓐᓄᑦ ᑐᓂᔭᐅᔪᑦ ᐃᖃᓗᒃᑑᑎᐊᕐᒥᑦ ᐊᒪᓗ 
Bathurst Inlet-ᒥᑦ ᐃᓄᐃᑦ ᑐᒃᑐᓯᐅᖃᑦᑕᖅᑎᓪᓗᒋᑦ ᑐᒃᑐᓂᒃ ᐱᖓᖕᓇᖓᓃᑐᓂᒃ ᖁᕐᓗᖅᑑᑉ 
ᖃᓂᑕᖓᓂᑦ ᑕᐃᑲᓃᑎᑕᐅᖃᑦᑕᖅᖢᑎᒃ. 

• ᐃᓱᒫᓘᑎ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᐃᑦ ᐊᒪᓗ ᒪᖃᐃᑦᑕᕆᐊᖃᙱᑎᑕᐅᓃᑦ 
ᐃᓚᖏᓐᓂᑦ ᐃᓂᐅᔪᓂᒃ ᐱᓕᕆᔨᖄᓂᙱᓐᓂᕐᒧᑦ ᐊᒪᓗ ᓄᓇᑲᓪᓚᐅᑎᓪᓗᒍ. 

• ᐃᓚᖏᑦ ᑐᓂᐅᑕᐅᔪᑦ ᑐᒃᑐᔾᔪᑎᒃᓴᐃᑦ 
• ᖁᕕᐊᓱᙱᑦᑐᑦ ᒪᓕᒃᔅ-ᒥᒃ ᑕᑯᕋᓐᓈᖅᑎᑦᑎᓂᕐᒥᒃ ᐋᑐᕚᒥᑦ ᐊᒪᓗ ᑐᓴᐅᒪᑎᑕᐅᖏᓐᓂᕐᒧᑦ 

ᐱᓕᕆᐊᒥᑦ ᐊᑎᖏᑦ ᐃᓕᔭᐅᓯᒪᒐᓗᐊᖅᑎᓪᓗᒋᑦ. 
• ᖁᕕᐊᓱᙱᑦᑐᑦ ᐊᒪᕈᕐᓂᒃ ᐆᒃᑐᕋᐃᓂᖅ ᓄᖅᑲᖅᑎᑕᐅᓂᖓᓄᑦ, ᓄᓇᑦᑎᐊᑉ ᒐᕙᒪᒃᑯᖏᑦ 

ᐊᖏᒡᓕᒋᐊᖅᑎᓪᓗᓂᔾᔪᒃ $350-ᒥᑦ $800-ᒧᑦ ᐊᑕᐅᓯᖅ ᐊᒥᕐᒧᑦ. 
• ᐊᑭᐅᔪᑦ ᐊᕐᓇᓪᓗᕐᓄᑦ ᐊᖑᓴᓪᓗᕐᓂᐅᖓᓂᑦ ᐱᔭᐅᔪᖕᓇᕐᓂᖅᓴᐅᓂᖏᓐᓄᑦ ᐊᖑᓴᓪᓗᐃᑦ 

ᐅᓱᖏᑦ.  ᐅᑭᐅᑯᑦ ᐊᔪᕐᓇᖃᑦᑕᖅᑐᖅ ᐊᕐᓇᓪᓗᕐᓂᙶᖅᑐᓂᒃ ᐱᓂᖅ ᐊᒪᓗ ᐆᒃᑐᕋᐃᓂᖅ 
ᐃᑲᔪᖅᑐᐃᓂᐅᓂᐊᖅᖢᓂ. 

• Bluenose-East-ᒧᑦ TAH, 1,000 ᑐᒃᑐᓄᑦ ᖁᕐᓗᖅᑐᕐᒧᑦ ᐱᐅᒋᔭᐅᓗᐊᓚᐅᖏᑦᑐᖅ 
ᐃᒃᓯᕙᐅᑕᕐᒧᑦ ᐊᒪᓗ ᐃᓱᒫᓘᑎᖃᖅᖢᓂ ᓄᓇᓕᖕᒥᐅᑕᐃᑦ ᓯᖁᒥᑦᑎᔭᕆᐊᒃᓴᖏᓐᓂᒃ 
ᒪᓕᒐᒥᒃ. 

• ᑕᑯᔪᒪᔪᑦ “ᐱᓕᕆᐊᖃᕐᓂᖅ ᑐᒃᑐᓂᒃ” (Bluenose-ᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎ) ᑎᑎᖅᑲᖅ 
ᑭᖑᓪᓕᕐᒥᑦ ᑲᑎᒪᓂᐅᓛᖅᑐᒥᑦ ᐄᐳᕆᒥᑦ. 

• ᐊᑯᓐᓂᖓᓂᑦ 23-ᓗ 27-ᓗ, ᓄᓇᓕᖕᒥᐅᓂᒃ ᐅᖃᖃᑎᖃᑦᑕᐅᑎᓂᖅ Bluenose/Bathurst 
ᑐᒃᑐᖏᓐᓄᑦ ᐱᓇᓱᐊᕈᓯᐅᓂᐊᖅᑐᖅ. 

• ᓄᓇᓕᖕᒥᐅᑕᐃᑦ ᒪᖃᐃᑎᖏᑦ ᑭᒡᓕᓕᐅᖅᑕᐅᒃᐸᑕ ᒪᖃᐃᑕᐅᔪᑦ ᓈᒻᒪᒃᓴᖅᑐᑦ ᐊᐱᕆᔭᐅᒃᐸᑕ. 



ᐃᓄᖕᓂᒃ ᐅᖃᖃᑎᖃᑦᑕᐅᑎᓂᖅ 
Bluenose-East ᐊᒪᓗ Bathurst ᑐᒃᑐᖏᑦ 

ᓯᑎᐱᕆ 22, 2014 
 

 
ᐱᔾᔪᑕᐅᔪᑦ: 
ᑐᑭᓯᐅᒪᔾᔪᑏᑦ ᒥᒃᓵᓄᑦ ᑲᑎᒪᓂᖅ ᐅᔾᔨᕐᓇᑦᑎᐊᖅᑐᓂᒃ ᓇᒧᙵᐅᕙᓪᓕᐊᓂᖏᓐᓂᒃ ᐊᖏᓂᖏᑦᑕ Bluenose-
East ᑐᒃᑐᖏᑦ ᐊᒪᓗ Bathurst ᑐᒃᑐᖏᑦ 2014-ᒥᑦ ᖃᐅᔨᓴᐃᓂᐅᔪᓂᑦ ᓄᕐᕆᐅᕐᕕᖕᓂᑦ. 
 
ᐱᔾᔪᑎᖓ ᐅᖃᖃᑎᖃᑦᑕᐅᑎᓂᐅᑉ: 
 
ᓄᓇᓕᖕᒥᑦ ᐅᖃᖃᑎᖃᓚᐅᖅᑐᖅ ᖁᕐᓗᖅᑐᕐᒥᑦ ᓯᑎᐱᕆ 22, 2014-ᒥᑦ Bluenose-East ᐊᒪᓗ Bathurst 
ᑐᒃᑐᖏᑦ ᐊᒥᓲᔪᖕᓃᖅᐸᓪᓕᐊᓗᐊᓕᕐᓂᖏᓐᓄᑦ.  ᐱᓕᕆᐊᖑᔪᒪᓗᐊᓚᐅᖅᑐᖅ ᑲᑎᒪᓂᕐᒥᑦ ᑐᓴᖅᑎᓐᓂᕐᒧᑦ 
ᓄᓇᓕᖕᒥᐅᑦ ᐊᒥᓲᔪᖕᓃᖅᐸᓪᓕᐊᓂᐅᔪᒥᒃ ᒪᓕᒃᖢᒋᑦ ᐊᑐᖅᑕᐅᑉᓗᑎᒃ ᖃᐅᔨᓴᐃᓃᑦ ᓄᕐᕆᐅᕐᕕᐅᔪᓂᑦ.  ᐊᒪᓗ, 
ᑲᑎᒪᑎᑦᑎᓂᖅ ᐊᔾᔨᐅᖏᑦᑐᒥᒃ ᐱᕕᖃᖅᑎᑦᑎᓚᐅᖅᑐᖅ ᑐᓵᓂᕐᒥᒃ ᐊᒪᓗ ᑲᑎᖅᓱᐃᓂᕐᒥᒃ ᓄᓇᓕᖕᒥᐅᑦ 
ᖃᐅᔨᒪᓂᕆᔭᖏᓐᓂᒃ ᐊᒪᓗ ᐃᓱᒫᓘᑎᒋᔭᖏᓐᓂᒃ ᑖᑉᑯᓂᙵᑦ ᐊᒥᕐᕋᓂᒃ ᐱᔾᔪᑎᓕᖕᓂᑦ.  
ᐱᓕᕆᐊᖑᔪᒪᓕᓚᐅᖅᑐᑦ ᐱᓕᕆᖃᑎᒌᖕᓂᖅ, ᑐᓵᓗᒋᑦ ᓄᓇᓕᖕᒥᐅᑕᐃᑦ ᐱᔪᒪᔭᖏᑦ ᐊᒪᓗ 
ᐱᓕᕆᐊᕆᖅᑲᐅᑕᐅᔪᒪᔭᖏᑦ, ᑐᓵᓗᒋᑦ ᐃᓄᐃᑦ, ᐃᓕᑦᑎᕕᒋᓗᒋᑦ ᐃᓅᓯᕆᓂᕆᖃᑦᑕᖅᑕᖏᑦ, ᐊᒪᓗ 
ᐅᖃᐅᓯᕆᓗᒋᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᖁᔭᐅᓂᐅᔪᑦ. 
 
ᓄᓇᓖᑦ ᐅᕐᓂᒃᑕᐅᔪᑦ: ᖁᕐᓗᖅᑐᖅ 
 
ᑭᒡᒐᖅᑐᖅᑎᐅᔪᑦ: 
ᓄᓇᕗᑦ ᒐᕙᒪᒃᑯᖏᑦ, ᓂᕐᔪᓯᕆᔨ: ᓖᓴ ᒧᕇ ᓕᒃᓘᒃ 
ᐆᒻᒪᔪᓕᕆᔨᐅᓛᒃᑯᑦ ᖁᕐᓗᖅᑐᕐᒥᑦ, ᐃᒃᓯᕙᐅᑕᖅ:  ᑕᐃᕕᑎ ᓂᕕᖓᓗᒃ 
ᐆᒻᒪᔪᓕᕆᔨᐅᓛᒃᑯᑦ ᖁᕐᓗᖅᑐᕐᒥᑦ, ᐊᐅᓚᑦᑎᔨ:  ᐹᐳᕋ ᐋᑦᔪᓐ 
ᓄᓇᓕᖕᒥᐅᑕᐃᑦ:  15 ᖃᓂᑕᖓᓂᑦ ᐃᓚᐅᖃᑕᐅᓚᐅᖅᑐᑦ 
 
ᐃᓚᒋᔭᐅᖃᑕᐅᔪᑦ ᑎᑎᖅᑲᐃᑦ 
ᐃᓚᓕᐅᑎᓯᒪᔪᑦ ᑕᑯᕋᓐᓈᒐᒃᓴᖅ:  ᓄᓇᕗᑦ ᒐᕙᒪᒃᑯᖏᓐᓂᒃ ᐅᖃᖃᑎᖃᑦᑕᐅᑎᓂᖅ 
 
-ᐊᔾᔨᒌᖏᓐᓂᖏᑦ ᖃᐅᔨᓴᐃᓃᑦ ᐊᒪᓗ ᖃᑉᓯᐅᓂᖏᓐᓄᑦ ᓇᓚᐅᑖᖅᑕᐅᔪᑦ ᑐᓂᐅᑕᐅᓚᐅᖅᑐᖅ 
ᐃᓚᐅᖃᑕᐅᔪᑦ ᖃᐅᔨᒪᓂᐊᕐᒪᑕ ᑭᒡᓕᖃᕐᓂᐅᔪᒥᒃ ᑭᖑᓪᓕᖅᐹᖑᓚᐅᖅᑐᒥᒃ ᖃᐅᔨᓴᐃᓂᕐᒥᑦ, ᑭᓯᐊᓂ 
ᑐᑭᓯᐅᔭᐅᓕ “ᓇᒧᙵᐅᕙᓪᓕᐊᓂᖅ” ᐊᒥᓲᔪᖕᓃᖅᐸᓪᓕᐊᔪᒥᑦ ᐅᔾᔨᕐᓇᖅᑐᒻᒪᕆᐊᓘᖕᒪᑦ. ᓄᑖᑦ ᖃᑉᓯᐅᓂᕐᓄᑦ 
ᖃᐅᔨᓴᐃᓃᑦ ᐱᐊᓂᒃᑕᐅᓂᐊᖅᑐᑦ ᐊᐅᔭᖓᓂᑦ 2015.  
 
ᐅᖃᐅᓯᐅᔪᑦ ᐊᒪᓗ ᓄᓇᓕᖕᒥᑦ ᑕᐅᑐᒐᐅᔪᑦ: 
 
ᓄᓇᓕᖕᒥᐅᑕᐃᑦ ᖃᐅᔨᒪᓂᖏᑦ 
-Bathurst-ᒥᑦ ᑐᒃᑐᐃᑦ ᖃᑉᓯᐅᓂᖏᑦ ᐊᒥᓲᔪᖕᓃᖅᐸᓪᓕᐊᖂᕐᒪᑕ ᑐᒃᑐᑕᖃᓚᐅᖏᒻᒪᑦ Bathurst Inlet-ᒥᑦ 
ᐊᐅᔭᐅᔪᒥᑦ.  
-ᒪᖃᐃᑏᑦ ᑕᑯᓚᐅᖅᑐᑦ ᐊᒥᓱᓂᒃ ᑐᒃᑐᓂᒃ ᓂᒋᐊᓂᑦ Dismal ᑕᓯᐅᑉ ᐄᐳᕆ ᓄᙳᐊᓂᑦ. 
-Bluenose East ᑐᒃᑐᐃᑦ ᖃᐅᔨᒪᔭᐅᔪᑦ ᓄᕐᕆᐅᖃᑦᑕᕐᓂᖏᓐᓄᑦ ᐅᐊᖕᓇᖅᐸᓯᖓᓂᑦ-ᑲᓇᖕᓇᖅᐸᓯᖓᓂᑦ 
Bluenose ᑕᓯᐅᑉ ᐊᒪᓗ ᑕᒪᓐᓇ ᐃᓱᒪᒋᔭᐅᖃᑕᐅᔭᕆᐊᖃᖅᑐᖅ ᑭᖑᓪᓕᕐᒥᑦ ᖃᐅᔨᓴᐃᓂᐅᓂᐊᖅᑐᒥᑦ. 



-25 ᑭᓛᒥᑕᐃᑦ ᑲᓇᖕᓇᖓᓂᑦ ᓄᓇᓕᐅᑉ, ᒪᕐᕉᖕᓄᑦ ᐅᑭᐅᓅᓕᖅᑐᖅ ᐊᕐᓇᓪᓗᖅᑕᖃᓗᐊᖅᓯᒪᙱᓕᖅᑐᖅ 
ᑕᒫᓂ ᐱᑕᖃᖅᐸᓚᐅᖅᑎᓪᓗᒍᑎᑐᑦ.  
-ᐅᔾᔨᖅᑐᑦᑎᐊᕆᐊᖃᖅᑐᒍᑦ ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᒥᒃ.  TAH-ᒥᒃ ᐃᓕᓯᓚᐅᖅᑐᑦ Peary ᑐᒃᑐᓄᑦ 
ᐊᒥᓱᙳᕆᐊᖁᑉᓗᒋᑦ ᐊᒥᓱᔪᖕᓃᑐᐃᓐᓇᖅᖢᑎᒃ ᑭᒡᓕᖃᖅᑎᑕᐅᓂᕐᒧᑦ ᐃᓂᐅᔪᒥᑦ ᐱᔭᐅᔪᖕᓇᖅᑐᓂᑦ, 
ᐋᓐᓂᐊᕐᓂᕐᓄᑦ.  ᑕᐃᒪᓕ ᐊᒥᓲᓂᖅᓴᐅᒐᓗᐊᓂᒃ ᐱᑕᖃᖅᐸᑦ ᐋᓐᓂᐊᖅᑕᐃᓕᒪᓂᖏᓐᓄᑦ ᐱᐅᓗᐊᖏᑦᑐᖅ. 
-ᓄᓕᐅᕆᐊᖃᕐᓂᖅ ᑕᖃᓇᖅᑐᒻᒪᕆᐊᓘᔪᖅ ᐊᖑᓴᓪᓗᕐᓄᑦ ᐸᖕᓂᐅᖃᑎᖏᓐᓂᒃ ᐅᓇᑕᖃᑦᑕᕐᓂᖏᓐᓄᑦ ᐊᒪᓗ 
ᓄᓕᐅᒪᖢᑎᒃ, ᓴᙲᑦᑐᑯᓘᓕᖅᖢᑎᒃ ᐊᒪᓗ ᐊᓯᖏᓐᓄᑦ ᓂᕐᔪᑎᓄᑦ ᐱᑕᕆᔭᐅᔪᖕᓇᑎᐊᓕᖅᖢᑎᒃ.  
ᒪᖃᐃᑎᒥᒃ ᐅᖃᖅᑐᖃᓚᐅᖅᑐᖅ ᑕᐅᑐᓚᐅᕐᓂᖓᓂᒃ ᑕᖃᓯᒪᑦᑎᐊᖅᑐᒥᒃ ᐸᖕᓂᕐᒥᑦ.  
-ᐊᑕᐅᓯᖅ ᐸᖕᓂᖅ 20-ᓗᐊᓂᑦ ᐊᕐᓇᓪᓗᕐᓂᒃ ᓄᕐᕋᒃᓴᖅᑖᖅᑎᑦᑎᔪᖕᓇᖅᑐᖅ.  ᐱᒻᒪᕆᐅᖃᑕᐅᔪᑦ 
ᐃᓱᒪᒋᔭᐅᖃᑕᐅᓂᕐᒥᒃ ᐊᒥᓱᙳᖅᑎᑦᑎᔪᖕᓇᕐᓂᕐᒧᑦ. 
-ᑐᒃᑐᐃᑦ ᐊᔪᕆᑉᐸᓪᓕᐊᔪᑦ ᐊᒥᓱᙳᖅᐸᓪᓕᐊᔪᓄᑦ ᐊᒪᖅᑯᓄᑦ ᓄᕐᕆᐅᕐᕕᐅᔪᓂᑦ, ᑲᑉᐱᐊᓱᒃᑑᔭᔮᖏᑦᑐᑦ 
ᐊᒪᖅᑯᓂᒃ. 
 
ᒪᖃᐃᑕᐅᔪᑦ: 
-ᒫᓐᓇᐅᔪᖅ ᐊᐅᓪᓚᕈᔾᔨᓂᖅᑕᖃᖃᑦᑕᖏᑦᑐᖅ ᑐᒃᑐᓯᐅᖅᑐᓂᒃ Bluenose, Dolphin ᐊᒪᓗ Union 
ᑐᒃᑐᖏᓐᓄᑦ. 
-ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᑎᑎᖅᑲᓂᒃ ᐊᐅᓚᖅᑎᑦᑎᓚᐅᖅᑐᑦ ᓄᖅᑲᖁᔨᑉᓗᑎᒃ ᑐᒃᑐᓯᐅᕈᔾᔨᓂᐅᔪᓂᒃ 
Bathurst ᑐᒃᑐᖏᓐᓄᑦ. 
-ᖁᕐᓗᖅᑐᕐᒥᑦ ᐆᒪᔪᓕᕆᔨᐊᓛᒃᑯᑦ ᓄᖅᑲᖅᑎᑦᑎᓚᐅᖅᑐᑦ ᑐᒃᑐᓯᐅᕈᔾᔨᖃᑦᑕᕐᓂᐅᔪᓂᒃ Contwoyto ᑕᓯᖅ 
ᖃᓂᑕᖓᓂᑦ. 
-ᒪᖃᐃᑏᑦ ᑐᒃᑐᓯᐅᖃᑦᑕᙱᑦᑐᑦ ᐸᖕᓂᕐᓂᒃ ᐅᕙᓘᓃᑦ ᓄᕐᕋᒃᓴᖃᖅᑐᓂᒃ ᑐᒃᑐᓂᒃ. 
-ᓄᓇᕗᒻᒥ ᒪᖃᐃᑏᑦ ᓯᑭᑑᒃᑰᖃᑦᑕᖅᑐᑦ ᐅᕙᓘᓃᑦ ᕼᐋᓐᑕᒃᑯᑦ ᒪᖃᐃᖢᑎᒃ ᐊᔪᕐᓇᖅᖢᓂ ᑐᒃᑐᓄᑦ 
ᑎᑭᐅᑎᓂᕐᒧᑦ ᓄᓇ ᐊᑉᖁᑎ ᐱᔾᔪᑎᒋᑉᓗᒍ.  ᓄᓇᑦᑎᐊᕐᒥᑦ, ᑎᑭᐅᑎᔪᖕᓇᖃᑦᑕᖅᑐᑦ ᓵᑐᖢᑎᒃ ᑎᖕᒥᓲᕐᒥᑦ 
ᑐᒃᑐᓯᐅᕐᓂᕐᒧᑦ Bluenose ᑐᒃᑐᖏᓐᓂᑦ. 
 
ᓂᕐᔪᑏᑦ ᑐᒃᑐᓯᐅᖃᑦᑕᖅᑐᑦ: 
-ᐊᒥᓲᓂᖅᓴᐅᓕᖅᓯᒪᔪᑦ ᐊᒪᖅᑯᐃᑦ ᐊᒪᓗ ᐊᒃᖤᐃᑦ, ᑭᓯᐊᓂ ᐊᒥᓲᖏᓐᓂᖅᓴᐃᑦ ᑖᑉᑯᓂᙵᑦ ᒪᖃᐃᖃᑦᑕᕐᒪᑕ. 
-ᐱᓕᕆᖃᑎᒌᖕᓂᖏᑦ ᑐᒃᑐᐃᓪᓗ ᑐᒃᑐᓂᒡᓗ ᓂᕿᖅᓴᒃᓯᐅᖃᑦᑕᖅᑐᑦ ᐊᖏᔫᔪᖅ ᐱᖓᓱᐃᑦ ᑐᒃᑐᓂᒃ 
ᓂᕆᔭᒃᓴᖅᓯᐅᖃᑦᑕᕐᒪᑕ (ᐊᒪᖅᑯᐃᑦ, ᖃᕝᕖᑦ 
-ᐊᒪᖅᑯᐃᑦ ᐊᒥᖏᑦᑕ ᐊᑭᖏᑦ ᐊᑭᓗᒃᓯᒋᐊᖅᑐᑦ ᑕᐃᒪᓐᓇᒧᑦ ᐃᑲᔪᐃᓂᖃᙱᑦᑐᑦ ᐊᑭᐅᔪᓂᒃ ᒪᖃᐃᓐᓂᕐᒧᑦ. 
-ᐅᐃᒍᕆᐊᕐᓗᒍ ᐊᒪᕈᖅᓯᐅᕈᖕᓇᕐᓂᖅ. 
-ᑕᐃᑉᓱᒪᓂ, ᐃᓄᐃᑦ ᑐᖂᑎᖃᑦᑕᓚᐅᖅᑐᑦ ᐊᒪᕈᕐᓂᑦ ᓯᑎᖏᓐᓃᑐᓂᒃ ᑐᒃᑐᓕᕆᖁᓇᒋᑦ. 
-ᑐᖁᓴᓗᒃᑖᕈᒪᙱᑦᑕᕗᑦ, ᐊᑑᑎᖃᕐᒪᑕᑦᑕᐅᖅ ᐋᓐᓂᐊᖏᓐᓄᑦ ᓂᕐᔪᑏᑦ ᐊᒪᓗ 
ᐋᓐᓂᐊᖃᖅᑕᐃᓕᒪᓂᖃᖅᑎᓪᖢᒋᑦ ᐊᒥᕐᕋᐃᑦ. 
-ᐃᒡᓗᒌᒃᑐᒥᒃ ᐱᖃᕆᐊᖃᖅᑐᒍᑦ. 
 
ᖃᐅᔨᒋᐊᖃᑦᑕᕐᓂᕐᒧᑦ ᑐᑭᓯᐅᒪᔾᔪᑎ: 
-ᓄᓇᓕᖕᒥᐅᑕᐃᑦ ᐅᖃᖅᑐᑦ ᓄᓇᒦᑎᓪᓗᒋᑦ ᑎᑎᕋᐅᓯᕆᖃᑦᑕᕐᓗᒋᑦ, ᖃᐅᔨᔭᐅᔪᑦ ᐊᒪᓗ ᒪᖃᐃᑕᐅᔪᑦ.  
ᐃᓚᖏᑦ ᐅᖃᖅᑐᑦ ᑕᐃᒪᓐᓇᐃᖃᑦᑕᓚᐅᕐᓂᖏᓐᓄᒃ, ᑭᓯᐊᓂ ᑕᑕᑎᖅᑕᐅᖃᑦᑕᓚᐅᖏᒻᒪᑕ. 
-ᒪᖃᐃᑏᑦ ᑕᒻᒪᕇᒃᑯᑎᖃᖅᑐᓗᒃᑖᖑᙱᑦᑐᑦ ᓄᓇᒧᓕᐊᖅᓯᒪᑎᓪᓗᒋᑦ.  ᐃᓚᐅᖃᑕᐅᔪᒪᓂᐊᖅᑐᑦ MESA-ᒥᑦ 
ᓄᓇᕗᒻᒥ ᓂᕐᔪᓯᕆᔨᕐᔪᐊᑯᓐᓂᑦ. 
-ᑐᓂᐅᖃᐃᓗᓂ ᒪᖃᐃᓐᓂᕐᒧᑦ ᐅᑉᓗᖅᓯᐅᑎᒥᒃ ᐊᑐᖅᑕᐅᔪᖕᓇᕐᒥᔪᖅ ᑲᑎᖅᓱᐃᓂᕐᒧᑦ ᓄᓇᓕᖕᒥᐅᓂᑦ, 
ᓄᓇᓕᖕᒥᑦ, ᐊᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ.   
 
 



ᐃᓱᒫᓘᑏᑦ: 
-ᐃᓄᐃᑦ ᓈᒻᒪᒃᓴᓗᐊᖏᑦᑐᑦ ᐅᖃᐅᓯᕆᔭᕆᐊᒃᓴᖅ ᐱᑕᖅᑕᖏᓐᓂᒃ, ᑕᐃᒪᓐᓇᒧᑦ ᓈᓴᐅᑏᑦ ᐊᑐᖅᑕᐅᓂᐊᖅᑐᑦ 
ᐋᕿᒃᓯᓂᕐᒧᑦ TAH. 
-ᐃᓚᐅᖃᑕᐅᔪᑦ ᖃᓄᐃᓕᐅᕆᐊᕐᓂᖃᖁᔨᔪᑦ ᑐᒃᑐᐃᑦ ᐊᒥᓲᔪᖕᓃᒃᑲᓐᓂᓗᐊᖅᑳᖅᑎᓐᓇᒋᑦ. 
-ᓄᓇᓕᖕᒥᐅᑕᐃᑦ ᑐᓴᐅᒪᑎᑕᐅᔪᒪᔪᑦ ᓇᓃᓕᕐᓂᐅᔪᓂᒃ ᐊᒥᕐᕋᖏᓐᓂᑦ ᑭᓯᐊᓂ ᑕᑯᔭᐅᔪᒃᓴᒥᑦ ᑯᐊᐸᒃᑯᑦ 
ᐅᕙᓘᓃᑦ ᓂᕐᔪᓯᕆᔨᐅᑉ ᓄᑖᓂᒃ ᑲᑎᒪᔨᓂᒃ.  
 
ᐃᒪᓐᓈᖅᑑᑏᑦ: 
-ᐱᓕᕆᖃᑎᒌᒃᑲᓐᓂᕐᓂᖃᕆᐊᖃᖅᑐᒍᑦ 
-ᐱᓕᕆᐊᕆᔪᖕᓇᑐᐃᓐᓇᖅᑕᕗᑦ ᖃᓄᐃᓕᐅᕐᓂᕗᑦ ᐊᒪᓗ ᐊᒃᑐᖅᓯᓂᖃᕐᓗᑕ, ᐊᐅᓚᓐᓂᖅ ᑐᒃᑐᐃᑦ ᐊᔪᖅᑕᕗᑦ. 
-ᓴᖅᑭᑦᑎᓗᑕ ᑐᒃᑐᐃᑦ ᒥᒃᓵᓄᑦ ᑲᑎᒪᔨᐅᓂᐊᖅᑐᓂᒃ ᐅᕙᓘᓃᑦ ᐱᓕᕆᖃᑎᒌᖕᓂᐊᖅᑐᓂᒃ ᓄᓇᓕᖕᒥᑦ.  
- 
 



ᓇᓚᐅᑖᖅᑕᐅᔪᑦ ᓂᕐᕆᐅᖅᑐᓄᑦ 
ᐊᒪᓗ ᖃᐅᔨᓴᐃᓃᑦ ᖃᑉᓯᐅᓂᖏᓐᓄᑦ 

Bathurst-ᒥᑦ ᐊᒥᕐᕋᐃᑦ 
ᑐᒃᑐᐃᑦ: 

2012-ᒥᑦ ᓄᕐᕆᐅᕐᕖᑦ 
ᐊᔾᔨᓕᐅᕆᓂᒃᑯᑦ ᖃᐅᔨᓴᐃᓃᑦ 
ᔮᓐ ᐳᓛᓐᔪ1, ᐳᕉᓅ ᑯᕌᑉᑦ2, ᔨᐋᓐ ᐋᑕᒻᓲᔅᑭ2 

1ᑲᑎᑕᐅᔪᑦ ᐱᕈᖅᑐᓂᒃ ᖃᐅᔨᓴᐃᓂᕐᒧᑦ, Nelson, BC 
2ᐊᕙᑎᓕᕆᔨᒃᑯᑦ, ᓄᓇᑦᑎᐊᑉ ᒐᕙᒪᒃᑯᖏᑦ 

ᐃᓱᒪᒋᔭᐅᔪᖅ 

ᐊᔾᔨᓕᐅᕆᓂᒃᑯᑦ ᖃᐅᔨᓴᐃᓂᖃᓚᐅᖅᑐᒍᑦ Bathurst ᑐᒃᑐᖏᓐᓂᒃ ᔫᓂ 3-ᒥᑦ 8-ᒧᑦ, 2012-ᒥᑦ.  ᐱᔪᒪᓂᕐᒧᑦ 
ᓇᓚᐅᑖᖅᓯᒪᔪᓂᒃ ᓄᕐᕆᐅᖅᑐᓂᒃ ᖃᓄᐃᓐᓂᖅᓴᐅᓂᖏᓐᓅᖅᑕᐅᔪᖕᓇᖅᑐᓂᒃ ᓇᓛᐅᑖᖅᑕᐅᓚᐅᖅᓯᒪᔪᓂᒃ 
ᑕᐃᒪᙵᑦ 1986-ᒥᑦ ᐱᒋᐊᖅᖢᑎᒃ.  ᐱᓗᐊᖅᑐᒥᒃ ᖃᓄᖅ ᐊᒥᕐᕋᐃᑦ ᐊᒥᓲᔪᖕᓃᖅᐸᓪᓕᐊᓂᖏᑦ 
ᓄᖅᑲᕐᔫᒥᖕᒪᖔᑕ ᑎᑎᕋᐅᓯᐅᓚᐅᖅᑐᓂᒃ ᖃᐅᔨᓴᐃᓂᕐᒥᑦ 2009-ᒥᑦ ᐱᔪᓂᒃ.  ᐊᔾᔨᒋᑉᓗᒋᑦ 
ᓄᕐᕆᐅᕐᕕᐅᓚᐅᖅᑐᓂᒃ ᐊᔾᔨᓂᒃ ᐊᑐᖅᑕᐅᔪᓂᒃ ᖃᐅᔨᓴᐃᓂᕐᒧᑦ, ᓈᓴᐅᑎᓂᒃ/ᑎᑎᖅᑲᓂᒃ 
ᖁᖓᓯᕈᓯᖅᓯᒪᔪᓂᒃ ᑐᒃᑐᓂᒃ ᐊᒪᓗ ᐋᕿᐅᒪᔪᒃᑯᑦ ᖃᐅᔨᓴᐃᓂᐅᔪᓂᒃ 10 ᑭᓛᒥᑕᐅᔪᑦ ᐊᓂᒍᕐᓂᑕᒫᑦ 
ᓄᕐᕆᐅᕐᕕᐅᔪᓂᑦ ᐊᑐᖅᑕᐅᓚᐅᖅᑐᑦ ᓇᓗᓇᐃᑯᑦᑎᖅᓯᓂᕐᒧᑦ ᓄᕐᕆᐅᕐᕕᐅᓗᐊᖅᑐᓂᒃ, ᖃᐅᔨᓂᕐᒧᑦ 
ᓄᕐᕈᐅᕐᓂᐅᑉ ᖃᓄᐃᓐᓂᕆᔭᖓᓂᒃ, ᐃᓕᐅᖃᐃᓂᕐᒧᑦ ᐆᒃᑐᕋᐅᑎᓂᒃ ᓄᓇᒥᒃ ᑐᒃᑐᖃᐅᕐᓂᐅᔪᓂᒃ, ᐊᒪᓗ 
ᖃᖓᐅᑎᓪᓗᒍ ᐊᔾᔨᓕᐅᖅᑕᐅᓚᐅᕐᓂᖏᑦ ᑎᖕᒥᓲᑯᑦ ᐊᔾᔨᒋᓂᐊᕐᓗᒍ ᓄᕐᕈᐅᖅᐸᓪᓕᐊᓂᐅᔪᖅ.  
ᖃᐅᔨᓴᐃᓂᐅᖃᖅᑕᓚᐅᖅᑐᑎᑑᖏᑦᑐᖅ, ᑐᐊᓈᕐᓂᖅᓴᐅᑉᓗᒋᑦ ᓯᓕᒃᑎᒋᓂᖓ ᖃᐅᔨᓴᐃᓂᖃᖃᑦᑕᓚᐅᖅᑐᑦ 5 
ᑭᓛᒥᑕᑕᒫᑦ ᖁᓕᓂᐅᖏᑦᑐᖅ ᓄᕐᕆᐅᕐᕕᐅᓗᐊᖅᑐᒥᑦ.  ᖃᐅᔨᓴᐃᓃᑦ ᓇᓗᓇᐃᓚᐅᖅᑐᑦ ᓄᕐᕆᐅᖅᑐᓂᒃ 
ᐊᒥᓲᓂᖅᓴᐃᑦ ᑲᑎᓯᒪᓚᐅᖅᑐᑦ ᐊᖏᓗᐊᖏᑦᑑᑉᓗᑎᒃ (914 ᑭᓛᒥᑕᓂᒃ2) ᓄᓇᒥᑦ ᓄᕐᕆᐅᖏᑦᑐᓂᒃ 
ᐱᑕᖃᐅᖏᓐᓂᖅᓴᐅᑉᓗᓂ ᓂᒋᐊᓂᑦ.  ᒪᓕᒃᖢᒋᑦ ᖁᖓᓯᕈᓯᖅᓯᒪᔪᐃᑦ ᓅᖃᑦᑕᕐᓂᕆᔭᖏᑦ ᐊᒪᓗ 
ᑕᐅᑐᒃᑕᐅᔪᑦ ᐃᓚᖏᑦ ᓄᕐᕋᐃᑦ, ᖃᐅᔨᔭᐅᓚᐅᖅᑐᑦ ᓄᕐᕆᐅᖅᐸᓪᓕᐊᒋᐊᖃᑦᑕᕐᓂᖏᓐᓂᑦ ᔫᓂ 5, 2012 
ᖃᓂᒋᔭᖓᓂᒡᓘᓃᑦ ᐊᒪᓗ ᑎᖕᒥᓲᒃᑯᑦ ᐊᔾᔨᓕᐅᕆᓂᐅᓚᐅᖅᑐᖅ ᔫᓂ 6-ᒥᐅᑉᓗᓂ.  ᑎᖕᒥᓲᒃᑯᑦ 
ᐊᔾᔨᓕᐅᕆᓂᖅ (ᑐᐊᓈᕐᓂᖅᓴᐅᑉᓗᒋᑦ ᓯᓕᒃᑎᒋᓂᖓ ᖃᐅᔨᓴᐃᓂᖅ) ᓄᓇᒃᑯᑦ ᐋᕿᒃᑕᐅᓚᐅᖅᑐᖅ ᖁᑦᑎᒃᑐᒧᑦ 
ᐊᒪᓗ ᕿᑎᐊᓃᑐᒧᑦ ᐊᒥᓲᑎᒋᓂᐅᔪᓄᑦ ᖁᑦᑎᓛᖑᔪᑦ ᐱᔭᐅᑉᓗᑎᒃ (79.1%) ᐊᒥᓲᓂᖅᓴᐅᑎᒋᓂᖃᖅᑐᒃᑯᑦ 
ᑕᐃᒪᔪᓂᒃ ᐊᒥᓲᓂᖅᓴᓂᒃ ᓄᕐᕆᐅᕐᓂᖃᖅᑐᓂᑦ.  ᐊᒦᓱᓂᖅᓴᐅᓂᖃᖅᑐᓂᒃ ᐱᑉᓗᓂ ᐃᖢᐊᖅᑐᓂᒃ 
ᑐᐊᓈᕐᓂᖅᓴᐅᑉᓗᒋᑦ ᓯᓕᒃᑎᒋᓂᖓᓂᒃ ᖃᐅᔨᓴᐃᓂᕐᓂᒃ (22) ᐱᓚᐅᖅᑐᑦ ᓄᓇᒥᑦ ᐊᓯᐊᓂᖔᖅ 
ᐱᑎᑦᑎᑐᐃᓇᕆᐊᓕᖕᒥᑦ ᐊᔾᔨᒌᖏᓐᓂᕐᒥᒃ ᑲᑎᕐᒪᔪᓂᑦ ᑐᒃᑐᓂᒃ.  ᖃᐅᔨᓴᐃᓃᑦ ᖃᓄᐃᓐᓂᖏᑦ ᓈᒻᒪᓚᐅᖅᑐᑦ 
ᓄᕕᔭᖃᙱᑦᑐᒥᑦ, ᐊᓄᕆᑐᓂᖃᙱᑦᑐᒥᑦ ᐊᒪᓗ ᐊᐳᑎᑕᖃᓗᐊᖏᑦᑐᒥᑦ.  ᒪᕐᕉᒃ ᐊᒥᓲᓗᐊᖏᑦᑐᓂᒃ 
ᐱᑕᓕᖕᓂᑦ ᖃᐅᔨᓴᖅᑕᐅᓚᐅᕐᒥᔪᑦ ᑕᑯᒃᓴᐅᑉᓗᑎᒃ ᑐᐊᓈᕐᓂᖅᓴᐅᑉᓗᒋᑦ ᓯᓕᒃᑎᒋᓂᖓ ᖃᐅᔨᓴᐃᓂᖅ 
ᐊᑐᖅᑕᐅᑉᓗᓂ.  ᓄᓇᒥᑦ ᖃᓄᐃᖓᓂᐅᔪᓂᒃ ᖃᐅᔨᓴᐃᓂᖃᓚᐅᕐᒥᔪᖅ ᔫᓂ 6-ᒥᑦ 8-ᒧᑦ 
 
ᓇᓚᐅᑖᖅᑕᐅᔪᑦ ᐃᓚᖏᑦ ᓄᕐᕆᐅᖅᑐᑦ ᐊᑐᓂ ᓄᓇᒥᑦ ᐃᓂᐅᔪᒥᑦ.  ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᑦ 
ᖃᐅᔨᔾᔪᑕᐅᓚᐅᖅᑐᑦ 87.4% ᑐᒃᑐᐃᑦ ᓄᕐᕈᐅᕐᕕᐅᔪᑦ ᖁᑦᑎᒃᑐᒥᑦ (914 km2) ᐃᓂᐅᔪᒥᑦ ᐊᒥᓲᓂᐅᔪᒦᑐᑦ 
8%-ᒥᒃ ᑕᐃᒪᐅᖃᑦᑕᕐᓂᐅᑉᓗᑎᒃ ᕿᑎᐊᓃᑐᒥᑦ ᐃᓂᐅᔪᒥᑦ ᐊᒥᓲᓂᐅᔪᓂᑦ (644 km2) ᐊᒪᓗ ᐊᓯᖏᑦ 
ᒪᕐᕉᔫᖕᓂᑦ ᐊᑦᑎᒃᑐᒥᑦ ᐃᓂᐅᔪᒥᑦ ᐊᒥᓲᓂᐅᔪᓂᑦ.  ᓇᓚᐅᑖᕐᓃᑦ 1+ ᐅᖓᑖᓄᑦ ᐅᑭᐅᓖᑦ ᑐᒃᑐᐃᑦ 



ᓄᕐᕆᐅᕐᕕᐅᔪᒥᑦ 24,166-ᖑᓚᖅᑐᑦ (SE=1,853.6, CI=20,310-28,020) ᑐᒃᑐᐃᑦ. ᐊᑐᖅᖢᑎᒃ 
ᖃᓄᐃᖓᓂᐅᔪᑦ ᑲᑎᕐᒪᔪᓂᑦ ᖃᐅᔨᓴᐃᓂᕐᒥᑦ ᐋᕿᒋᐊᖅᓯᓂᕐᒧᑦ ᖃᑉᓯᐅᓂᖏᑦ ᓄᕐᕆᐅᖅᑐᑦ, ᓇᓚᐅᑖᖅᑕᐅᔪᑦ 
ᓄᕐᕆᐅᖅᑐᓄᑦ 15,935-ᖑᓚᐅᖅᑐᑦ (SE=1,407.2, CI=13,009-18,861).   ᓇᓚᐅᑖᖅᑕᐅᔪᑦ ᓄᕐᕆᐅᖅᑐᓂᑦ 
ᓇᓚᐅᑎᓂᖃᑦᑎᐊᓚᐅᖅᑐᖅ ᓈᓴᐅᑎᒃᑯᑦ ᐊᔾᔨᒌᖏᓐᓂᖃᖅᖢᑎᒃ 8.8%-ᒥᒃ.  ᖃᓄᐃᓐᓂᖅᓴᐅᓂᖏᑦ 
ᑕᒪᑐᒧᙵ ᓇᓚᐅᑖᖅᑕᐅᔪᒧᑦ ᓯᕗᓂᐊᓂᑦ ᓇᓚᐅᑖᖅᑕᐅᓚᐅᖅᓯᒪᔪᓄᑦ ᓄᕐᕆᐅᖅᑐᓄᑦ 2009-ᒥᑦ 16,649-
ᖑᔪᓄᑦ (SE=2,181, 95% CI=12,188-21,110) ᓇᓗᓇᐃᖅᓯᔪᖅ ᓄᕐᕆᐅᖅᑐᑦ ᑖᑉᑯᓇᓂ 
ᐊᑦᑎᒃᓯᕚᓪᓕᕐᓂᖏᓐᓄᑦ, ᐅᔾᔨᕐᓇᓗᐊᖏᑦᑐᒥᐅᒐᓗᐊᖅ.  ᐊᑦᑎᒃᓯᕙᓪᓕᐊᕋᓚᓴᕐᓂᖓ ᐊᑦᑎᖕᓂᖅᓴᐅᓚᐅᖅᑐᖅ 
ᐊᑯᒃᓂᖏᓐᓂᐅᖓᓂᑦ 2006-ᓗ 2009-ᓗ ᓄᕐᕆᐅᕐᕕᖕᓂᑦ ᖃᐅᔨᓴᐃᓂᐅᔪᓂᑦ.  ᖃᓄᐃᖓᓂᐅᔪᑦ 
ᓈᓴᐅᑎᓂᑦ/ᑎᑎᖅᑲᓂᒃᑯᑦ ᖃᑉᓯᐅᓂᖏᓐᓄᑦ ᓇᓗᓇᐃᖅᓯᔪᑦ ᐃᓐᓇᐅᔪᑦ ᐊᕐᓇᓪᓗᐃᑦ ᐃᓐᓇᒃᓯᒪᔪᖕᓇᕐᓂᖏᑦ 
0.78-ᖑᔪᖅ 2012-ᒥᑦ, ᐊᑦᑎᖕᓂᖅᓴᐅᔪᖅ ᓱᓕ ᓈᒻᒪᒃᓯᓯᒪᔪᖕᓇᕐᓂᖏᓐᓄᑦ ᐊᒥᕐᕋᐃᑦ.  ᐱᖅᑯᓯᒃᑯᑦ 
ᐸᖕᓂᐅᔪᓂᒃ ᒪᖃᐃᖃᑦᑕᕐᓂᕐᒧᑦ ᖃᓄᖅᑑᕆᓃᑦ ᐊᕐᓇᕐᓗᖕᓂᒃ ᐱᓗᐊᖅᑕᐃᓕᓂᖅ ᐊᑐᖁᔭᐅᔪᖅ 
ᒥᒃᖠᒋᐊᖅᑎᓐᓂᕐᒧᑦ ᐊᕐᓇᕐᓗᐃᑦ ᐱᑕᖃᕈᖕᓃᖅᐸᓪᓕᐊᓂᖏᑦ.  ᐊᖏᒡᓕᒋᐊᕐᓂᖅ ᖁᖓᓯᕈᓯᖅᑐᐃᓂᖅ 
ᐊᒥᕐᕋᓂᑦ ᐃᑲᔪᐃᓂᖃᑦᑎᐊᕋᔭᖅᑐᖅ ᐊᐅᓚᑦᑎᓂᕐᒧᑦ ᐊᒪᓗ ᖃᐅᔨᒋᐊᖃᑦᑕᕐᓂᕐᒧᑦ ᑖᑉᑯᓂᙵᑦ ᐊᒥᕐᕋᓂᒃ, 
ᐃᓚᐅᑉᓗᓂ ᓇᓚᐅᑦᑎᔪᓂᒃ ᓇᓚᐅᑖᕆᓂᕐᒥᒃ ᐃᓐᓇᐅᔪᓂᒃ ᐊᕐᓇᓪᓗᓂᒃ ᐊᓯᐅᔨᖏᓐᓂᕐᒧᑦ. 

 

 

 

 

 

 

 

 

 

 

 

 

 

 

 



ᕿᒥᕐᕈᓗᒃᑖᕐᓂᖅ: ᖃᐅᔨᒋᐊᖃᑦᑕᕐᓂᖅ Bathurst ᐊᒪᓗ Bluenose-East ᑐᒃᑐᖏᓐᓂᒃ, ᓯᑎᐱᕆ 
2014  
ᓄᓇᑦᑎᐊᑉ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ  
ᓇᐃᓈᖅᓯᒪᔪᖅ:  
ᑖᒻᓇ ᑎᑎᖅᑲᖅ ᑐᓂᓯᔪᖅ ᕿᒥᕐᕈᓗᒃᑖᕐᓂᕐᒥᒃ ᖃᑉᓯᐅᓂᖏᑦ ᓇᒧᙵᐅᕙᓪᓕᐊᓂᖏᓐᓂᒃ, ᐊᓯᖏᓐᓂᒃ 
ᖃᐅᔨᒋᐊᖃᑦᑕᕐᓂᐅᔪᓂᒃ,  ᐊᒪᓗ ᐊᐅᓚᑦᑎᓂᕐᒥᒃ Bathurst ᐊᒪᓗ Bluenose-East ᑐᒃᑐᖏᓐᓂᒃ 
ᓄᓇᑦᑎᐊᕐᒥᑦ ᐊᒪᓗ ᓄᓇᕗᒻᒥᑦ, ᐱᓗᐊᖅᑐᓂᒃ ᑕᓪᓕᒪᓂᒃ ᐅᑭᐅᓂᒃ ᐊᓂᒍᖅᑐᓂᑦ (2009-2014).  
ᖃᓄᐃᖓᓂᐅᔪᑦ ᖃᐅᔨᓴᐃᓂᕐᓂᑦ ᔫᓂ 2014-ᒥᑦ ᓄᕐᕆᐅᕐᕕᐅᔪᓂᑦ Bathurst ᑐᒃᑐᖏᓐᓂᑦ ᖃᐅᔨᑎᑦᑎᔪᖅ 
ᑖᑉᑯᐊ ᑐᒃᑐᐃᑦ, ᓈᒻᒪᒃᑐᕆᔭᐅᓚᐅᖅᑐᑦ 2009-2012-ᒥᑦ, ᐊᒥᓲᔪᖕᓃᖅᓯᒪᓕᕐᓂᖏᓐᓄᑦ ᑕᐃᒪᙵᑦ 2012-ᒥᑦ.  
ᖃᓄᐃᖓᓂᐅᔪᑦ ᓄᕐᕆᐅᕐᕕᐅᔪᓂᒃ ᐊᔾᔨᓂᒃ ᖃᐅᔨᓴᐃᓂᕐᓂᑦ Bluenose-East ᑐᒃᑐᖏᓐᓂᑦ ᓇᓗᓇᐃᖅᓯᔪᑦ 
ᑖᑉᑯᐊ ᑐᒃᑐᐃᑦ ᐊᒥᓲᔪᖕᓃᕐᔮᓚᒃᓯᒪᓂᖏᓐᓄᑦ 2010-2013-ᒥᑦ.  ᔫᓂ 2014-ᒥᑦ ᓄᕐᕆᐅᕐᕕᖕᓂᑦ ᖃᐅᔨᓴᐃᓃᑦ 
ᖃᓄᐃᖓᓂᖏᑦ ᖃᐅᔨᑎᑦᑎᔪᑦ Bluenose-East ᑐᒃᑐᖏᑦ ᐱᐊᓚᔪᒥᒃ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ.  
ᐊᔾᔨᓕᐅᕆᓂᖅᑕᖃᕐᓂᐊᖅᑐᖅ ᐅᐱᕐᖔᖓᓂᑦ 2015 ᓇᓚᐅᑎᑦᑎᐊᕐᓂᖅᓴᐅᔪᓂᒃ ᓇᓚᐅᑖᖅᑐᓂᒃ ᐱᔪᒪᓂᕐᒧᑦ 
ᑕᒪᐃᓄᑦ ᐊᒥᕐᕋᓄᑦ.  
ᒪᕐᕉᒃ ᐃᓚᒋᔭᐅᔪᑦ ᑕᒡᕙᓂ ᕿᒥᕐᕈᓗᒃᑖᕐᓂᕐᒥᑦ ᐅᖃᐅᓯᖃᖅᑐᑦ ᖃᓄᐃᖓᓂᐅᔪᓂᒃ ᖃᑉᓯᐅᓂᖏᓐᓄᑦ 
ᖃᐅᔨᓴᐃᓂᕐᓂᑦ,  ᓄᕐᕆᐅᕐᕕᖕᓄᑦ ᖃᐅᔨᓴᐃᓃᑦ, ᓇᓚᐅᑖᕐᓃᑦ ᐊᕐᓇᓪᓗᐃᑦ ᐆᒪᔪᖕᓇᕐᓂᖏᓐᓄᑦ 
ᖃᓄᑎᒋᐅᓂᖅ, ᐅᐱᕐᖔᑯᑦ ᖃᐅᔨᓴᐃᓃᑦ, ᐅᑭᐅᒃᓵᑯᑦ ᖃᑉᓯᐅᓂᖏᓐᓄᑦ ᖃᐅᔨᓴᐃᓃᑦ, ᓄᕐᕋᒃᓴᖃᖃᑦᑕᕐᓂᕐᒧᑦ 
ᖃᓄᑎᒋᐅᓃᑦ, ᒪᖃᐃᑕᐅᖃᑦᑕᖅᑐᓂᒃ ᓇᓚᐅᑖᕐᓃᑦ, ᐊᐅᓚᓂᖏᑦ ᖁᖓᓯᕈᓯᖅᑐᖅᓯᒪᔪᐃᑦ ᐊᑯᓐᓂᖏᓐᓂᑦ 
ᐊᓯᖏᓐᓄᑦ ᐊᒥᕐᕋᐅᖃᑎᖏᓐᓄᑦ, ᐊᒪᓗ ᐊᐅᓚᑦᑎᓂᐅᑉ ᐃᓗᐊᓃᑐᑦ ᐊᑐᓂ ᐊᒥᕐᕋᓄᑦ.   ᑐᑭᓯᐅᒪᔾᔪᑏᑦ 
ᐊᒪᖅᑯᓂᒃ ᖃᐅᔨᒋᐊᖃᑦᑕᕐᓂᕐᒧᑦ Bathurst-ᒥᑦ ᐊᒪᓗ ᒫᓐᓇᓵᖅ ᐊᒪᕈᖅᑕᐅᔪᑦ ᐃᓚᐅᖃᑕᐅᔪᑦ.  
ᐃᓚᒋᔭᐅᔪᖅᑕᖃᖅᑐᖅ ᐊᑯᓂᐅᔪᒥᒃ ᑕᑭᓂᖓᓄᑦ ᐅᕙᓘᓃᑦ ᐊᔾᔨᒌᒍᖕᓃᕐᓂᐅᖃᑦᑕᖅᑐᑦ ᓅᑉᐸᒃᑐᑦ ᑐᒃᑐᓄᑦ 
ᐊᒪᓗ ᖃᑉᓯᐅᓂᖏᓐᓄᑦ ᓇᓗᓇᐃᑯᑏᑦ ᐊᒥᓲᔪᖕᓃᖅᐸᓪᓕᐊᓂᖏᓐᓄᑦ (ᓄᕐᕋᒃᓴᖅᑖᖅᖃᑦᑕᖅᑐᑦ ᐊᑦᑎᖕᓂᖏᑦ, 
ᓄᕐᕈᐅᖅᐸᓪᓕᐊᓂᖅ ᐊᑦᑎᖕᓂᖓ ᐊᒪᓗ ᐊᑦᑎᖕᓂᖓ ᐃᓐᓇᐅᔪᑦ ᐊᕐᓇᓪᓗᐃᑦ ᐆᒪᔪᖕᓇᕐᓂᖏᑦ) ᐃᓚᐅᔪᖅ.  
ᕿᒥᕐᕈᓗᒃᑖᕐᓂᖅ ᐃᓱᓕᑦᑐᖅ ᖃᐅᔨᓴᐃᓂᕐᓂᑦ ᖃᑉᓯᐅᓂᖏᓐᓄᑦ Bathurst ᐊᒪᓗ Bluenose-East 
ᑐᒃᑐᖏᓐᓄᑦ 2009-2014-ᒧᑦ ᐊᒪᓗ ᓲᖑᖕᒪᖔᖑᓇᓱᒋᔭᐅᔪᑦ ᔫᓂ 2014-ᒥᑦ ᓄᕐᕆᐅᕐᕕᖕᓂᑦ ᖃᐅᔨᓴᐃᓂᕐᒧᑦ 
ᖃᓄᐃᖓᓂᐅᔪᑦ.  
Bathurst ᑐᒃᑐᖏᓐᓄᑦ, ᓲᖑᖕᒪᖔᖑᔾᔪᑕᐅᓛᖑᔪᒃᓴᐅᔪᖅ ᐊᒥᓲᔪᖕᓃᖅᓯᒪᓂᖏᓐᓄᑦ ᑐᒃᑐᐃᑦ ᓄᕐᕆᐅᕐᕕᖕᓂᑦ 
2014-ᒥᑦ ᑕᒪᐃᓅᔪᒃᓴᐅᔪᖅ ᐃᖕᒥᖕᓂᑦ ᐱᔪᓄᑦ ᑐᖁᕋᕐᓂᕐᒧᑦ,  ᒥᒃᖠᒋᐊᖅᓯᒪᓕᕐᓂᖓᑦ ᓄᕐᕆᐅᖅᐸᓪᓕᐊᓂᖅ 
ᐊᒪᓗ ᑐᖁᕋᕐᓂᕐᒧᑦ, ᐊᒪᓗ ᖃᓄᑎᒋᓂᕐᒧᒃᑭᐊᖅ ᑎᑭᖢᒍ ᒪᖃᐃᑕᐅᓂᖏᓐᓄᑦ.  ᒪᖃᐃᑕᐅᓂᖏᑦ Bathurst 
ᑐᒃᑐᐃᑦ ᐅᑭᐅᑯᑦ ᐃᓂᒋᔭᖏᓐᓂᑦ (ᐊᐅᓚᑦᑎᓂᖅ ᑭᒡᓕᓕᐅᖅᓯᒪᔪᓄᑦ RBC02 ᐊᒪᓗ RBC03) 
ᒥᒃᖠᒋᐊᖅᔪᐊᖅᓯᒪᓕᖅᑐᑦ ᑕᐃᒪᙵᓂᑦ 2010-ᒥᑦ ᑭᓯᐊᓂ ᐃᓚᖏᑦ ᒪᖃᐃᑕᐅᔪᑦ ᐅᖃᐅᓯᐅᖃᑦᑕᙱᒻᒪᑕ 
ᐊᒪᓗ ᐃᓚᖏᑦ ᒪᖃᐃᑕᐅᔪᑦ ᓯᓚᑖᓂᐅᖃᑦᑕᖅᑐᒃᓴᐅᑉᓗᑎᒃ ᑭᒡᓕᓕᐅᖅᓯᒪᔪᓂᑦ.  ᐆᒃᑑᑎᒋᓗᒍ, ᒪᖃᐃᑕᐅᔪᑦ 
Bathurst-ᒥᑦ ᑕᐃᒪᐅᖃᑦᑕᖅᑐᒃᓴᐅᔪᑦ RBC01-ᒥᑦ, ᑕᐃᑲᓂ Bathurst ᐊᒪᓗ Bluenose-East ᑐᒃᑐᖏᑦ 
ᐊᐳᕈᑎᓯᒪᔾᔪᑎᖃᑦᑕᕐᒪᑕ ᐅᑭᐅᑯᑦ.  ᐱᔾᔪᑎᖃᖅᑐᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᓂᒃ 
ᐊᒃᑐᓯᖅᓯᓂᖃᑐᐃᓐᓇᕆᐊᖃᖅᑐᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᓂᒃ ᑭᓯᐊᓂ ᐊᒃᑐᖅᓯᓂᖃᙱᑦᑐᒃᓴᐅᔪᑦ 
ᐅᔾᔨᕐᓇᑦᑎᐊᖅᑐᒥᒃ ᐊᒥᓲᔪᖕᓃᕐᓂᐅᔪᓂᒃ ᑐᒃᑐᓂᒃ ᓄᕐᕆᐅᕐᕕᐅᖃᑦᑕᖅᑐᓂᑦ.  ᖃᐅᔨᓴᐃᓃᑦ ᓅᓐᓂᐅᔪᓂᒃ 
ᖁᖓᓯᕈᓯᖅᓯᒪᔪᓂᒃ ᐊᑯᓐᓂᖏᓐᓂᑦ Bathurst-ᒥᑦ ᓄᕐᕆᐅᕐᕕᐅᔪᓂᑦ ᐊᒪᓗ ᖃᓂᒋᔭᖓᓂᑦ ᐊᒥᕐᕋᐃᑦ 
ᓄᕐᕆᐅᕐᕕᒋᔭᖏᓐᓂᑦ ᑕᑯᒃᓴᐅᑎᑦᑎᖏᑦᑐᑦ ᐊᓯᐊᓄᑦ ᐊᒥᕐᕋᓄᐊᖅᑐᓂᒃ Bathurst-ᒦᑦᑐᓂᒃ 2010-2014-ᒥᑦ.  
Bluenose-East ᑐᒃᑐᓄᑦ, ᑕᒪᐃᓅᔪᒃᓴᐅᔪᖅ ᐃᖕᒥᖕᓂᑦ ᐱᔪᓄᑦ ᑐᖁᕋᕐᓂᕐᒧᑦ, ᒥᒃᖠᒋᐊᕐᓂᖏᑦ 
ᓄᕐᕆᐅᖅᐸᓪᓕᐊᓂᖅ,  ᓄᕐᕋᒃᓴᖅᑖᖅᖃᑦᑕᖅᑐᑦ ᐊᑦᑎᖕᓂᖏᓐᓄᑦ ᐃᓚᖏᓐᓂᑦ ᐅᑭᐅᓂᑦ,  
ᐊᒪᓗ ᐊᕐᓇᓪᓗᐃᑦ ᐱᑕᕆᔭᐅᓗᐊᖃᑦᑕᕐᓂᖏᑦ ᐱᔾᔪᑕᐅᓗᐊᓛᖑᔪᒃᓴᐅᔪᑦ ᐊᒥᕐᕋᐅᑉ 
ᐊᒥᓲᔪᖕᓃᖅᐸᓪᓕᐊᓂᖓᓄᑦ 2010-2013-ᒥᑦ ᐊᒪᓗ ᑲᔪᓯᓂᖓ ᐊᒪᓗ ᐱᐊᓚᒃᑎᓐᓂᖓ 
ᐊᒥᓲᔪᖕᓃᖅᐸᓪᓕᐊᓂᐅᑉ ᔫᓂ 2014-ᒧᑦ.  ᐱᔾᔪᑎᖃᖅᑐᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᔪᓂᒃ 
ᐊᒃᑐᓯᖅᓯᓂᖃᑐᐃᓐᓇᕆᐊᖃᖅᑐᑦ ᖃᐅᔨᓴᐃᓂᕐᒧᑦ ᖃᓄᐃᖓᓂᐅᔪᓂᒃ ᑭᓯᐊᓂ ᐊᒃᑐᖅᓯᓂᖃᙱᑦᑐᒃᓴᐅᔪᑦ 



ᐅᔾᔨᕐᓇᑦᑎᐊᖅᑐᒥᒃ ᐊᒥᓲᔪᖕᓃᕐᓂᐅᔪᓂᒃ ᑐᒃᑐᓂᒃ ᓄᕐᕆᐅᕐᕕᐅᖃᑦᑕᖅᑐᓂᑦ.  ᖃᐅᔨᓴᐃᓃᑦ ᓅᓐᓂᐅᔪᓂᒃ 
ᖁᖓᓯᕈᓯᖅᓯᒪᔪᓂᒃ ᐊᑯᓐᓂᖏᓐᓂᑦ Bluenose-East-ᒥᑦ ᓄᕐᕆᐅᕐᕕᐅᔪᓂᑦ ᐊᒪᓗ ᖃᓂᒋᔭᖓᓂᑦ ᐊᒥᕐᕋᐃᑦ 
ᓄᕐᕆᐅᕐᕕᒋᔭᖏᓐᓂᑦ ᑕᑯᒃᓴᐅᑎᑦᑎᖏᑦᑐᑦ ᐊᓯᐊᓄᑦ ᐊᖏᔪᓂᒃ ᐊᒥᕐᕋᓄᐊᖅᑐᓂᒃ Bluenose-East-ᒦᑦᑐᓂᒃ 
2010-2014-ᒥᑦ. 

